
ЖЎШҚИН КЕЧГАН 2025 ЙИЛДАГИ СУРЪАТ 
2026 ЙИЛДА ЯНАДА Ю¯ОРИ БОС¯ИЧГА ЧИ¯АДИ

1
Муддаога ўтишдан аввал Ўзбекистон 

Президенти Шавкат Мирзиёевнинг 2025 
йил 26 декабрь куни Олий Мажлис ва Ўз-
бекистон халқига йўллаган Мурожаатно-
масидаги 2025 йилда ислоҳотлар қатъий 
давом эттирилиб, иқтисодиёт, таълим, 
илм-фан, тиббиёт, маданият, спорт, эко-
логия — барча-барча соҳаларни ривож
лантиришда улкан ютуқларга эришилди 
деган таъкидни бир ёдга олсак. 

Янги Ўзбекистон етакчиси юрт қайғу-
си, халқ фаровонлиги йўлида бир сония 
ҳам тиним билмай меҳнат қилаётгани ва 
атрофидаги барча мутасаддилардан ҳам 
шуни талаб этаётгани гувоҳи бўлиб ту-
рибмиз. Давлатимиз раҳбарининг жўшқин 
кечган 2025 йилдаги фаолият суръати-
ни туширмасдан, аксинча, янада юқори 
босқичга олиб чиқиб, 2026 йилда ҳам 
давом эттириш мақсади январь ойининг 
дастлабки кунлариданоқ аён бўлди. 

Президентимиз хориж давлатларига 
сафарлар қилди. Ҳудудларга ташриф бую
риб, оддий одамларнинг орзу-истаклари, 
келгуси режалари билан қизиқди. Уларни 
ўйлантираётган айрим масалаларга ечим 
бўладиган янги лойиҳа ва ташаббусларни 
илгари сурди. Дунёнинг етакчи давлатла-
ри раҳбарлари билан учрашув ва қабуллар 
ўтказди. Умуман, бу ойда ҳам давлатимиз 
раҳбарининг ишчанлик кайфияти, тиғиз 

иш куни, изчил фаолияти халқимизга 
кўтаринкилик бахш этди.

Ана энди муддаога ўтамиз. Биз “Маҳал-
лани ривожлантириш ва жамиятни юксал-
тириш йили”дан нималар кутамиз, истиқ-
бол режамизда мақсадларимиз қай йўсин 
шаклланган, унда бизнинг иштирокимиз 

қандай? Бу саволларга янги йилнинг илк 
сонияларида Президентимиз Ўзбекистон 
халқига йўллаган табрикда ойдинлик ки-
ритилган: “...2026 йилда ҳам барча ис-
лоҳотларимиз, саъй-ҳаракатларимиз 
одамларимиз яхши яшаши ва бизнес 
учун энг қулай шароитларни яратишга 

қаратилади. Тажрибали маҳалла раис-
лари ва фаоллари, зиёлилар, тадбир-
корларимиз, серғайрат ёшларимиз, 
кенг жамоатчилигимиз, ҳар бир ватан-
дошимиз ушбу олижаноб ишларга му-
носиб ҳисса қўшади деб ишонаман!”.

а ЖАМИЯТ ИЖОДКОРЛИК БИЛАН ЯШАЙДИ, 
ИҚТИСОДИЁТ ФАОЛЛИК БИЛАН РИВОЖЛАНАДИ
Инсоният узоқ йиллардан бери улкан синовларни, буюк 
изланишларни ва маънавий юксалишларни бошдан 
кечириб келади. Аммо тараққиёт йўлида бир тўсиқ борки, 
у ташқи кучлардан ҳам хавфли, зиддият ёки иқтисодий 
инқирозлардан ҳам қаттиқроқ асорат қолдиради.  
Бу — бюрократия! Қоғозбозлик, сунъий тўсиқлар, узоқ 
навбатлар, кераксиз талаблар ва инсон иродасини синаб 
турадиган муаммолар — булар фақат маъмурий муаммо 
эмас, балки жамият ривожини секинлаштирувчи, халқ 
ишончини туширувчи хавф-хатардир.

Жамият ижодкорлик билан яшайди, 
иқтисодиёт фаоллик билан ривожланади, 
давлат эса халқ билан мулоқотда такомил-
лашади. Агар бу жараён ҳаддан ташқари 
қоғозлар, рухсатномалар, тасдиқловчи 
маълумотлар гирдобида қолса, тараққиёт 
ўзанини йўқотади.

Сўнгги йилларда мамлакатимизда 
аҳоли ва бизнес учун ортиқча бюро-
кратияни қисқартириш, давлат билан 
фуқаро ўртасидаги масофани камайти-
риш, ҳеч бир мурожаатнинг эътиборсиз 
қолмаслигини таъминлаш борасида кенг 
кўламли ишлар қилинди.

ЯНГИЛАНАЁТГАН 
“ªЗБЕКИСТОН – 2030” СТРАТЕГИЯСИ: 

БАНК СО²АСИНИ 
ТАКОМИЛЛАШТИРИШНИНГ 
АСОСИЙ ЙªНАЛИШЛАРИ

Барча давлатларда бизнесни, тадбиркорликни қўллаб-
қувватлаш ва ривожлантиришда ҳамда аҳолининг молиявий 
ресурсларга бўлган эҳтиёжини қондиришда банклар томонидан 
кўрсатиладиган молиявий хизматлар муҳим ўрин тутади. 

Сўнгги йилларда юртимизда банк хиз-
матлари соҳасини ривожлантириш бўйича 
кенг кўламли ишлар амалга оширилгани-
ни алоҳида таъкидлаш жоиз. Давлатимиз 
раҳбарининг 2020 йил 12 майдаги фармо-
ни билан 2020-2025 йилларга мўлжаллан-
ган Ўзбекистон Республикасининг банк 
тизимини ислоҳ қилиш стратегияси тас-
диқланди. 

Мазкур ҳужжат доирасида қатор муҳим 
ислоҳотлар амалга оширилди. Хусусан, 
банк хизматларини кўрсатиш жараёнига 
рақамли технология воситалари кенг жо-
рий этилди, аҳолининг масофадан туриб 
онлайн банк хизматларидан фойдаланиш 
имконияти кенгайди. Давлат иштирокида-
ги банклар сони қисқартирилиб, ушбу жа-
раёнга хусусий сектор — маҳаллий ва хо-
рижий инвесторлар вакиллари кенг жалб 
қилинди. Микромолия ташкилотлари то-
монидан кўрсатиладиган хизматлар кўла-
ми кенгайди, ҳудудларда кўрсатиладиган 

банк хизматларида тезкорлик ва манзил-
лиликни таъминлаш мақсадида маҳалла-
ларда “маҳалла банкири” фаолияти йўлга 
қўйилди ва халқаро молия институтлари 
билан ўзаро ҳамкорлик кучайди.  

АВИАЦИЯ КОРХОНАЛАРИ ФАОЛИЯТИ САМАРАДОРЛИГИ 
ВА МОЛИЯВИЙ БАР¯АРОРЛИГИ ТАЪМИНЛАНАДИ

КªМИР ВА УРАН ХОМАШЁСИНИ 
¯АЗИБ ОЛИШ ВА ¯АЙТА ИШЛАШ 

²АЖМИ ОШИРИЛАДИПрезидент Шавкат Мирзиёев Навоий халқаро аэропорти фаолияти 
самарадорлигини ошириш ҳамда авиация корхоналарини трансформация қилиш 

юзасидан тақдимот билан танишди.
Президент Шавкат Мирзиёев кўмир ва уран саноатида амалга 
оширилаётган ишлар ҳамда яқин истиқболга мўлжалланган 

режалар юзасидан тақдимот билан танишди.
Навоий халқаро аэропортининг асосий кўрсат-

кичлари 2025 йилда 2024 йилга нисбатан ўсгани-
га қарамасдан, ҳаво кемаларига хизмат кўрсатиш, 
йўловчи ва юк ташиш бўйича максимал қувватлари-
дан тўлиқ фойдаланилмаяпти.

Шунингдек, аэропорт инфратузилмаси, техника 
парки, юк ва йўловчи терминалларини модернизация 
қилиш, фаолият жараёнларини рақамлаштириш зарур.

Тақдимотда Навоий халқаро аэропортини лойи
ҳавий бошқарув тамойиллари асосида ривожланти-
риш таклиф этилди.

Аэропортни “Uzbekistan Airports” АЖнинг мар-
казлашган оператив бошқарув тизимидан ажратган 
ҳолда, унга маҳаллий ва хорижий авиакомпаниялар 
билан йўловчи ва юк ташиш, транзит ҳамда техник 
қўнишлар бўйича мустақил музокаралар олиб бо-
риш ҳамда шартномалар тузиш ҳуқуқи берилади.

Аэропорт даромадларини унинг инфратузилма-
сини модернизация қилиш, ёқилғи резервуарларини 
кенгайтириш, ҳаво кемаларини таъмирлаш ва бўяш 
хизматларини жорий этишга йўналтириш орқали 
авиация хизматлари экспортини ошириш вазифала-
ри белгиланди.

Навоий халқаро аэропортини ривожлантириш 
бўйича ишлаб чиқилган бизнес режа тўғрисида 
ахборот берилди. Унга кўра, тижорат ва ноавиа
цион фаолият кўрсаткичлари 50 фоизга оширилади,  
25 тадан ортиқ авиакомпанияларнинг доимий пар-
возлари йўлга қўйилиб, қайта ишланадиган юк 
ҳажми 20 минг тоннадан оширилади.

Аэропорт ҳудудида ҳаво кемаларига техник ва 
тижорат хизматлари кўрсатишга ихтисослашган 
“порто-франко” эркин божхона зонасини ташкил 
этиш таклиф қилинди.

2029 йил 1 январга қадар ҳаво кемаларига хизмат 
кўрсатиш учун олиб кириладиган махсус техника ва 
эҳтиёт қисмлар божхона тўловларидан озод қили-
нади. Шунингдек, ҳудуддаги меҳмонхона аэропорт 
тасарруфига ўтказилиши белгиланди.

Тақдимотда фуқаро авиацияси корхоналарини 
трансформация қилиш масалаларига алоҳида эъти-
бор қаратилди.

Корхоналар фаолияти самарадорлигини ошириш 
ва молиявий барқарорликни таъминлаш мақсадида 
харажатларни қисқартириш, ресурслардан оқилона 
фойдаланиш ҳамда асосий фаолият турига хос бўл-
маган хизматларни аутсорсингга ўтказиш бўйича 
комплекс чора-тадбирлар ҳақида ахборот берилди.

Энергия тежовчи технологияларни жорий этиш, 
электр энергиясида ҳаракатланувчи махсус транспорт 
воситаларидан фойдаланиш орқали эксплуатацион ха-
ражатларни камайтириш зарурлиги қайд этилди.

2026 йилдан бошлаб “Uzbekistan Airways” ва 
“Uzbekistan Airports” акциядорлик жамиятлари то-
монидан носоҳавий фаолиятни молиялаштириш 
тўхтатилиши белгиланди. “Uzbekistan Airports” 
фаолияти 18 та, “Uzbekistan Airways” фаолияти эса  
16 та устувор вазифа асосида амалга оширилади.

Жумладан, корхоналарда хизматлар сифатини 
ошириш орқали рақобатбардошликни мустаҳкам-

лаш, хизмат ва маҳсулот таннархини ҳисоблашда 
мақбул методологияларни жорий этиш, ишлаб 
чиқариш жараёнларининг барча босқичларини 
рақамлаштириш, кадрлар тайёрлаш ва уларнинг 
малакасини ошириш устувор вазифалар сифатида 
белгиланди.

Трансформация доирасида ташкилий тузил-
маларни қайта кўриб чиқиш, штат бирликларини 
мақбуллаштириш, халқаро кредит рейтингларини 
ошириш, IPOга чиқиш ҳамда корпоратив халқаро 
облигацияларни жойлаштириш бўйича чора-тад-
бирлар амалга оширилади.

Йиғилишда авиация соҳасида кадрлар тайёр-
лаш тизимини тубдан такомиллаштириш масалала-
ри, жумладан, Фуқаро авиацияси университети ва 
унинг қошида авиация техникумини ташкил этиш 
ишларининг бориши кўриб чиқилди.

Таълим муассасалари АҚШнинг “Embry-Riddle”, 
Франциянинг “ENAC” каби етакчи халқаро авиа-
ция таълим марказлари билан ҳамкорликда ташкил 
этилади. Университетда борт кузатувчи, авиация 
техникаси бўйича мутахассислар ва механиклар 
каби амалий касблар билан биргаликда учувчилик, 
муҳандислик, ҳаво ҳаракати диспетчерлиги, бошқа-
рув бўйича ҳам кадрлар тайёрлаш ва илмий дастур-
лар йўлга қўйилади.

Президентимиз таклифларни маъқуллаб, мута-
саддиларга тегишли топшириқлар берди.

ЎзА

Кўмир ишлаб чиқариш ҳажмларини ошириш, 
соҳада рақобат муҳитини кучайтириш ва мавжуд 
захиралардан самарали фойдаланиш масалалари 
муҳокама қилинди.

Қайд этилганидек, 2025-2026 йиллар куз-қиш 
мавсумида 10 миллион тонна кўмир қазиб олиш ре-
жалаштирилган бўлиб, бу ўтган мавсумга нисбатан 
1,3 миллион тоннага кўпдир. Ҳозиргача 9 миллион 
тонна кўмир қазиб олинди, ўсиш 590 минг тонна-
ни ташкил этди. Кейинги мавсумда ишлаб чиқариш 
ҳажмини 11 миллион тоннага етказиш зарурлиги 
қайд этилди.

Бунинг учун Тошкент ва жанубий ҳудудларда 
жойлашган конларни ўзлаштиришни жадаллашти-
риш, селектив қазиб олишни кенгайтириш, аутсор-
синг асосида қўшимча экскаватор ва техникалар 
жалб қилиш муҳим экани таъкидланди. Хусусий 
тадбиркорлар иштирокини кенгайтириш орқали 
2026 йилда қўшимча 2,5 миллион тонна кўмир қа-
зиб чиқариш режалаштирилган.

Ангрендаги Нишбош кўмир конини ўзлашти-
риш лойиҳасига алоҳида эътибор қаратилди. Захи-
раларининг ҳажми 233 миллион тонна ва қиймати 
қарийб 500 миллион долларга баҳоланаётган ушбу 
инвестиция лойиҳаси доирасида 2026 йилда қазиб 
олиш ишларини бошлаш ҳамда 1 миллион тонна 
кўмир қазиб чиқариш, келгусида йиллик қувватни  
10 миллион тоннага етказиш кўзда тутилган. Ло
йиҳа доирасида 880 та доимий иш ўрни яратилади.

Тақдимотда кўмирни чуқур қайта ишлаш асо-
сида янги турдаги саноат маҳсулотларини ишлаб 
чиқаришга қаратилган лойиҳа ҳам кўриб чиқилди. 
“Ўзкимёсаноат” акциядорлик жамияти ташаббуси би-
лан кўмирни кимёвий қайта ишлаш орқали полимер 
маҳсулотлар олишни ташкил этиш режалаштирилган. 
Лойиҳа қиймати 5 миллиард доллар бўлиб, унинг на-
тижасида йилига 8-9 миллион тонна кўмирни қайта 
ишлаш ва 1,18 миллион тонна полимер маҳсулотлари 
ишлаб чиқариш қувватлари барпо этилади.

Ўтган йили мамлакатимизда 7 минг тонна уран 
ишлаб чиқарилиб, аниқланган захиралар эса 139 
минг тоннага етди.

Жорий йилда Арнасой, Ғарбий Қизилқоқ, Жану-
бий Жонгелди, Шарқий Ағрон конларини ўзлашти-
ришни бошлаш режалаштирилган.

Хомашё қазиб олиш ҳажмининг кўпайиши му-
носабати билан уни қайта ишлаш қувватларини ҳам 
ошириш зарурлиги қайд этилди.

Уранни қайта ишлаш қувватларини сульфат кис-
лотаси ҳамда уни ишлаб чиқариш учун зарур бўл-
ган техник олтингугурт билан барқарор таъминлаш 
чора-тадбирлари белгилаб олинди.

Президентимиз кўмир ва уран саноатида режа-
лаштирилган лойиҳаларни ўз вақтида ва сифатли 
бажариш, ишлаб чиқариш ҳажмларини ошириш, 
иқтисодий самарадорликни кучайтириш юзасидан му-
тасаддиларга тегишли топшириқлар берди.

ЎзА

9 февраль – Алишер Навоий таваллуд топган кун
“ИЛМ БИРЛА БЎЛМАСА АДАБ, УЛ ИЛМ ЖАҲОЛАТДИН ЁМОН”

Бугунги илғор тараққиёт даврида миллий 
тафаккуримизнинг таянчи бўлган буюк аждодлар 
меросига мурожаат этиш ҳам табиий, ҳам зарурий 
эҳтиёж. Ана шундай бебаҳо мерос соҳибларидан 
бири, шубҳасиз, Алишер Навоийдир. Унинг 
асарларида фарзанд тарбияси масаласи алоҳида боб 
сифатида ажратиб кўрсатилмаган бўлса-да, деярли 
барча ахлоқий, фалсафий ва ижтимоий қарашлари 
айнан тарбия мавзусига бориб тақалади. Шоир 
наздида тарбияли авлод — адолатли жамият ва 
барқарор давлатнинг асосий кафолати. Комил 
инсонни вояга етказиш — жамиятни ислоҳ 
қилишнинг энг ишончли ва узоқ муддатли 
йўли. Шу маънода, Навоийнинг қарашлари 
янги Ўзбекистоннинг инсон қадрига асосланган 
тараққиёт ғоялари 
билан ҳамоҳанг.

Давлатимиз раҳбарининг Олий 
Мажлис ва Ўзбекистон халқига йўл-
лаган Мурожаатномасида белгиланган 
олтинчи устувор йўналиш — замона-
вий давлат бошқаруви ва адолатли суд-
ҳуқуқ тизимини шакллантириш мамла-
кат тараққиётида муҳим аҳамият касб 
этмоқда. Ушбу йўналиш доирасида 
давлат хизматларини рақамлаштириш, 
инсон омилини кескин қисқартириш, 
коррупция ва ортиқча бюрократиядан 
холи, аҳоли манфаатига хизмат қилади-
ган давлат бошқаруви тизимини барпо 
этиш устувор вазифа сифатида белги-
лаб берилган. 

Январь сарҳисоби



2026 йил 3 февраль, 22-сон

2 Кўзгу

www.yuz.uz yuz.uznews yuz.uz_news yuz.uz_newsyuz_official

Бошланиши 1-бетда

Банк-молия соҳасидаги муносабат-
ларнинг ҳуқуқий асосларини такомил-
лаштириш мақсадида 2022 йилда “Нобанк 
кредит ташкилотлари ва микромолия-
лаштириш фаолияти тўғрисида”ги ва  
2025 йилда “Банклардаги омонатларни 
ҳимоя қилиш кафолатлари тўғрисида”ги 
қонунлар янги таҳрирда қабул қилинди. 
Ўтган йили “Банкларни санация қилиш ва 
тугатиш тўғрисида”ги қонун кучга кирди.  
Амалга оширилган ислоҳотлар, ўз навба-
тида, аҳоли ва тадбиркорлик субъектлари-
нинг замонавий банк хизматларига эҳти-
ёжларини қондиришда муҳим аҳамият 
касб этмоқда. 

Мазкур йўналишдаги ижобий ўзгариш
лар янгиланаётган “Ўзбекистон — 2030” 
стратегиясида ҳам мантиқий давом этти-
рилиб, банк хизматлари кўрсатиш соҳа-
сини янги босқичга олиб чиқиш назарда 
тутилган.   

Хусусан, Президентимизнинг “Мамла-
катнинг 2030 йилгача мўлжалланган та-
раққиётининг устувор йўналишлари дои-
расида ислоҳотларни изчил давом эттириш 

ва янги босқичга олиб чиқишнинг қўшим-
ча чора-тадбирлари тўғрисида”ги фармо-
ни лойиҳаси ишлаб чиқилган бўлиб, ушбу 
муҳим ҳужжат билан тасдиқланадиган 
“Ўзбекистон — 2030” стратегиясининг 
50-бандида банк тизимида ислоҳотларни 
жадаллаштириш, банк хизматлари бозори 
ҳажмини ошириш ва соҳада рақобатни 
ривожлантириш каби устувор вазифалар 
белгиланган. 

Ушбу вазифалар доирасида қатор чора-
тадбирларни амалга ошириш кўзда тутил-
ган. Унга кўра, 2030 йилгача давлат ихти-
ёрида фақат 4 та банкни сақлаб қолиш ва 
қолган банкларни хусусий секторга бериш 
режалаштирилган. 

Таъкидлаш жоизки, сўнгги йилларда 
давлат банкларини хусусий секторга бериш 
амалиёти бошланди. Бугунги кунда мамла-
катимизда давлат иштирокидаги 9 та банк 
фаолият кўрсатмоқда. 2030 йилгача ҳар 
йили давлат иштирокидаги 1 тадан банкни 
хусусийлаштириш ва давлатнинг ижтимоий 
функция ҳамда вазифалари билан боғлиқ 
бўлган 4 та банкдагина давлат иштирокини 
сақлаб қолиш назарда тутилган.  

Банкларда давлат иштирокини қисқар-
тириш ва уларни хусусий секторга бериш, 

Оқсарой қароргоҳида ўтказилган му-
зокаралар, шунингдек, Олий даражадаги 
стратегик ҳамкорлик кенгашининг икки 
мамлакат етакчилари раислигида бўлиб 
ўтган тўртинчи йиғилиши Ўзбекистон 
ва Туркия ўртасидаги алоқаларнинг из-
чил ривожланиб бораётганини яна бир 
бор тасдиқлади. Мазкур учрашув Aбадий 
дўстлик ва ҳамкорлик тўғрисидаги шарт-
номанинг 30 йиллигига тўғри келгани 
билан алоҳида рамзий аҳамият касб этди 
ҳамда томонларнинг ўзаро ишонч, сиёсий 
яқинлик ва умумий манфаатларга асослан-
ган шериклик муносабатларини янада 
чуқурлаштиришга бўлган қатъий интили-
шини намоён этди.

Ташриф доирасида томонлар сиёсий 
мулоқотни мунтазам давом эттириш, 
савдо-иқтисодий ва инвестициявий ҳам-
корликни кенгайтириш, шунингдек, ма-
даний-гуманитар алоқаларни ривожлан-
тириш масалалари юзасидан атрофлича 
фикр алмашди. Халқаро ва минтақавий 
кун тартибидаги долзарб масалалар бўйи-
ча қарашлар уйғунлиги қайд этилар экан, 
икки давлат ўртасидаги стратегик ҳам-
корлик нафақат икки томонлама муноса-
батлар, балки бутун туркий дунё ва кенг 
минтақада барқарорлик ҳамда тараққиёт-
ни таъминлашга хизмат қилиши таъкид-
ланди.

Ташрифнинг асосий мақсадлари, им-
золанган келишувлар ва ҳар икки давлат 
учун узоқ муддатли истиқболлар таҳ-
лилига алоҳида тўхталиш лозим. Стра-
тегик мақсад, шубҳасиз, кенг қамровли 
ҳамкорликни чуқурлаштириш. Бу борада 
томонлар музокаралар давомида сиёсий, 
савдо-иқтисодий, сармоявий ва мада-
ний-гуманитар соҳаларни қамраб олувчи 
кенг қамровли стратегик шерикликни 
чуқурлаштириш курсини тасдиқлади.

Давлат раҳбарлари учрашувнинг 
муқаддас Рамазон ойи арафасида ўтаётга-
ни рамзий маънога эга эканини таъкидлаб, 
халқаро масалалар, жумладан, БМТ, Ис-
лом ҳамкорлик ташкилоти ва Туркий дав-
латлар ташкилоти доирасидаги ҳамкорлик 
бўйича позициялар яқинлигини қайд этди. 

Бу жараёнда ҳуқуқий база ҳам такомил-
лаштирилди. Технологик янгиланишлар 
соҳа ривожида алоҳида ўрин эгаллади. 
Видеокузатув тизимлари, рақамли плат-
формалар, таҳлилий марказлар — булар-
нинг барчаси куну тун аҳоли фаровонли-
ги ва хавфсизлигини таъминлаш йўлида 
самарали ишламоқда. Натижада маиший 
низолар камайиб, хавф-хатарларни тезкор 
аниқлаш, шаҳар муҳитидаги барқарорлик-
ни таъминлашда сезиларли ўзгаришлар 
рўй берди.

Бугун иқтисодиёт ривожланиб, Ўзбе-
кистон учун дунё эшиклари очилаётган 
ҳамда инвестиция ҳажми ошиб бораётган 
бир шароитда хавфсиз шаҳар муҳитини 
яратиш ҳар қачонгидан ҳам долзарб аҳа-
мият касб этади. Айнан шунинг учун ҳам 
давлатимиз раҳбари масъуллар олдига 
“Хавфсиз шаҳар” муҳитини яратиш вази-
фасини қўймоқда.

Президентимиз 27 январь куни Тош-
кент шаҳри ички ишлар бош бошқарма-
си ҳузуридаги қўриқлаш хизмати фаоли-
яти ва амалга оширилган ишлар билан 
танишиш асносида янги вазифаларни 
белгилаб берди. Шунингдек, пойтахтда 
хавфсиз муҳитни шакллантириш ҳамда 
жамоат хавфсизлигини самарали таъмин-
лаш бўйича намунавий амалиётни яратиш 

чора-тадбирлари юзасидан видеоселектор 
йиғилиши ўтказилди.

Юртимизда аҳолининг тинч ва осо
йишта ҳаёти ҳамда мол-мулки дахлсиз-
лигини таъминлашга алоҳида эътибор 
қаратилиб, илғор хорижий тажриба асо-
сида замонавий ёндашувлар жорий этил-
моқда. Ички ишлар вазирлиги ҳузуридаги 
Қўриқлаш департаментига қўйилган асо-
сий вазифалардан бири ҳам айнан шу.

Давлатимиз раҳбарининг 2025 йилдаги 
тегишли фармони ва қарори ижроси дои-
расида Қўриқлаш департаменти Миллий 
гвардиядан ички ишлар органлари тизи-
мига ўтказилди. Ушбу фармон ва қарор-
да белгилаб берилган вазифаларни ижро 
этиш мақсадида аниқ режалар ишлаб 
чиқилиб, тегишли чоралар кўрилди.

— Сўнгги 9 йилда қўриқлаш хизмати 
тубдан яхшиланди, моддий-техник база-
си замонавий техника ва технологиялар 
билан таъминланди. Эътиборли жиҳати, 
шахсий таркибнинг ижтимоий муҳофа-
заси кучайтирилди. Президентимиз 2017 
йили Тошкент шаҳри қўриқлаш хизмати 
биносига ташриф буюргунича биз 1970 
йилда ишлаб чиқарилган қўриқлаш қурил-
маларидан фойдаланиб келаётган эдик. Бу 
қурилмага фақат телефон тармоғи мавжуд 
объект ва хонадонларни улаш имкония-
ти бор эди, холос. “Ташвиш” хабари ке-
либ тушганда, ходимлар маълумотларни 
журналларга қайд этиб борарди. Бу эса 
қатор қийинчиликлар туғдирарди. Ҳозир-
ги тизимда эса барчаси онлайн қайд эти-
лади. Ҳаммаси рақамлаштирилган, вақти, 

манзили ва бошқа маълумотлар кўриниб 
туради. Айни пайтда янги интеграллаш-
ган, замонавий қўриқлаш тизими амалиёт-
га жорий этилди. Аввалгисига қараганда 
бу тизимнинг устун жиҳатлари кўп, маълу-
мотлар тўлиқ рақамлаштирилган. Шу би-
лан бирга, фойдаланувчилар сони чеклан-
маган ва оддий сим-карта орқали ишлаш 
имконияти мавжуд. “Хавфсиз шаҳар” 
концепцияси доирасида ягона платфор-
ма, маълумот қайта ишланадиган 13 та 
марказ, ягона электрон харита, 42 минг  
750 та интеллектуал камера ҳамда 17 та 
ёнғин хавфсизлиги мониторинги тизи-
ми фаолият юритмоқда, — дейди ИИВ 
Қўриқлаш департаменти етакчи мутахас-
сиси Бекзод Маҳмуджонов. — Ҳуқуқни 
муҳофаза қилувчи ва давлат органлари-
нинг “Хавфсиз шаҳар” ягона платформаси 
техник имкониятларидан уйғун фойдала-
ниши натижасида бюджетнинг бир неча 
юз миллиард сўм маблағи тежалмоқда. Қо-
лаверса, ушбу концепцияни жорий этиш 
бўйича Ўзбекистон тажрибаси халқаро 

даражада ҳам катта қизиқиш уйғотмоқда. 
Авваллари фақат хонадон ёки объектни 
қўриқлаш билан шуғулланган бўлсак, энди 
“ақлли” уй тизими орқали маиший техни-
каларни ҳам назорат қилишимиз мумкин. 
Масалан, хонадонда ис гази чиқса, қурил-
ма дарҳол аниқлаб, хабар беради. Бундан 
ташқари, ёнғин содир бўлганда ҳам тезкор 
хабардор бўлиш имконияти мавжуд.

Йил якунига қадар тармоқ қамрови-
ни янада кенгайтириш, сунъий интеллект 
асосида камида тўртта янги тизимни плат-
формага улаш ҳамда рақамлаштириш да-
ражасини халқаро стандартлар даражаси-
га олиб чиқиш режалаштирилган.

Бугун жамоат хавфсизлигини таъмин-
лаш ва “Хавфсиз шаҳар” муҳитини яра-
тиш йўлидаги бундай саъй-ҳаракатлар, 
шубҳасиз, мамлакат хавфсизлиги ҳамда 
юртдошларимиз фаровонлиги ошишига 
хизмат қилади.

Лутфулла СУВОНОВ,
“Янги Ўзбекистон” мухбири

Нуқтаи назар

ªЗБЕКИСТОН — ТУРКИЯ: 
КЕНГ ¯АМРОВЛИ ²АМКОРЛИКНИ 

ЧУ¯УРЛАШТИРИШ — СТРАТЕГИК МА¯САД

ЯНГИЛАНАЁТГАН “ªЗБЕКИСТОН – 2030” СТРАТЕГИЯСИ: 
БАНК СО²АСИНИ ТАКОМИЛЛАШТИРИШНИНГ 

АСОСИЙ ЙªНАЛИШЛАРИ
Ўзбекистон 
Президентининг 
Туркияга расмий 
ташрифи икки 
томонлама 
муносабатларни 
янада мустаҳкамлаш, 
мавжуд ҳамкорликни 
сифат жиҳатидан янги 
босқичга олиб чиқиш 
ҳамда узоқ муддатли 
стратегик мақсадларни 
мувофиқлаштириш 
нуқтаи назаридан 
муҳим сиёсий воқеа 
сифатида баҳоланди.

Хавфсизлик, мудофаа ва кибержиноят-
чиликка қарши курашиш масалаларига 
алоҳида эътибор қаратилди.

Музокаралар якунида ҳамкорликни кен-
гайтириш учун ҳуқуқий асос яратувчи сал-
моқли икки томонлама ҳужжатлар тўплами 
имзоланди. Улардан асосийлари давлат раҳ-
барларининг қўшма баёноти ва ҳамкорлик 
механизмлари тўғрисидаги қарор бўлди.

Ҳукуматлараро ва идоралараро кели-
шувлар орасида қуйидаги соҳалардаги би-
тимларни алоҳида таъкидлаш жоиз:

— иқтисодиёт ва саноат: Тоғ-кон са-
ноатида ҳамкорлик, халқаро транспорт 
йўлакларини ривожлантириш ва махсус 
иқтисодий зоналар фаолияти тўғрисидаги 
битимлар;

— хавфсизлик ва технологиялар: 
Ядровий хавфсизлик, радиациявий ҳимоя 
соҳасидаги ҳамкорлик, шунингдек, ҳар-
бий тиббиёт соҳасидаги ўзаро ҳамкорлик 
тўғрисидаги ҳужжатлар;

— ижтимоий соҳа: Миграцияни сод-
далаштириш, фуқароларни репатриация 
қилиш, шунингдек, соғлиқни сақлаш ва 
таълим соҳасидаги ҳамкорлик бўйича ке-
лишувлар;

— гуманитар блок: 2026-2027 йилларга 
мўлжалланган маданий ҳамкорлик режаси 
ва Ташқи ишлар вазирликлари ўртасидаги 
ҳамкорлик дастури.

Иқтисодий таркибий қисм ташрифнинг 
марказий мавзуларидан бири бўлди. Aйни 
пайтда ўзаро савдо ҳажми 3 миллиард дол-
лардан ошди, қўшма корхоналар сони эса 
2200 тага етди.

Учрашувда келажак учун аниқ натижа-
лар ва мақсадлар белгилаб олинди.

Биринчиси, савдо айланмасининг ўси-
ши. Яқин йилларда савдо ҳажмини 5 мил-
лиард долларга етказиш, жумладан, Имти-
ёзли савдо тўғрисидаги битим доирасида 
товарлар рўйхатини кенгайтириш ҳисоби-
га улкан мақсад қўйилди.

Иккинчиси, инвестициявий лойиҳа-
лар. Турк компаниялари иштирокида  
9 миллиард долларлик янги лойиҳалар 
портфели шакллантирилди. Ўзлаштирил-
ган инвестициялар ҳажми қарийб 10 мил-
лиард долларни ташкил этади.

Учинчиси, саноат кооперация-
си. Aлоҳида дастур доирасида амалга 

ошириладиган янги устувор йўналишлар 
тасдиқланди.

Ташриф маданий яқинликнинг юқори 
даражасини ҳам намойиш этди. Давлат 
раҳбарлари Ҳатай вилоятида Ўзбекистон 
томонидан қурилган “Ўзбекистон” турар 
жой мажмуасининг очилиш маросимида 
иштирок этди ва Истанбулда ўзбек макта-
би қурилишига старт берди.

Инсон капиталини келгусида ривож
лантириш мақсадида шу йил баҳорда 
Бухорода тўртинчи ректорлар форумини 
ўтказиш бўйича келишувга эришилди. 
Бундан ташқари, йил охирига қадар ше-
рик вилоятлар билан қўшма лойиҳаларни 
ишлаб чиқиш учун Ўзбекистоннинг барча 
ҳудудлари делегацияларининг Туркияга 
ташрифи кутилмоқда.

Ташриф якунлари Тошкент ва Aнқара 
ўртасидаги муносабатлар сифат жиҳати-
дан мутлақо янги, янада юксак босқичга 
кўтарилганини яққол тасдиқлади. Музо-
каралар давомида эришилган келишув ва 
битимларни амалиётга самарали жорий 
этиш мақсадида икки мамлакат ҳукумат-
ларига аниқ муддат ва масъул ижрочи-
ларни қамраб олган комплекс “йўл хари-
таси”ни ишлаб чиқиш ҳамда тасдиқлаш 
вазифаси юклатилди. Ушбу ҳужжат сиё-
сий, савдо-иқтисодий, инвестициявий ва 
маданий-гуманитар йўналишлардаги ҳам-
корликни тизимли равишда ривожланти-
ришга хизмат қилади.

Олий даражадаги мулоқотнинг ман-
тиқий давоми сифатида Туркия Прези-
денти давлатимиз раҳбарининг таклифига 
биноан Ўзбекистонга жавоб ташрифини 
амалга ошириши давлатларимиз ўртаси-
даги ҳамкорлик алоқалари барқарор давом 
этишидан далолат беради.

Сайидмурод САТТОРОВ,
Ўзбекистон Республикаси 

Президенти ҳузуридаги
Давлат сиёсати ва бошқаруви 

академияси
 “Давлат сиёсати ва бошқаруви” 

мактаби декани,
иқтисодиёт фанлари бўйича 

фалсафа доктори, доцент

ўз навбатида, тижорат ташкилоти ҳисоб
ланган банклар фаолиятининг асл моҳия-
тига ҳам мос бўлиб, уларнинг тадбиркор-
лик субъекти сифатида мустақил фаолият 
кўрсатишига имконият беради.

Янгиланаётган “Ўзбекистон — 2030” 
стратегиясида назарда тутилган муҳим 
ташаббуслардан яна бири банк ва молия 
тизимида йиллик кредитлаш ҳажмини ҳо-
зирги 440 триллион сўмдан 2030 йилга ке-
либ, 720 триллион сўмга етказишдир.

Тадбиркорлик ва ишбилармонлик 
муҳити ривожи ҳамда аҳолининг замона-
вий инновацион маҳсулотларга эҳтиёжи 
ортиши молиявий ресурсларга талабни 
ҳам кучайтирмоқда. Ўз навбатида, мо-
лиявий ресурсларга ушбу эҳтиёжларни 
қондиришда стратегия доирасида белги-
ланган банкларнинг йиллик кредитлаш 
ҳажмини ошириш муҳим ҳуқуқий-иқтисо-
дий восита бўлиб хизмат қилади.

Маълумотларга кўра, 2024 йилда респуб
ликада жами 280 триллион сўмдан кўпроқ 
кредит ажратилган ва уларнинг асосий 
қисми, тахминан 70 фоиздан зиёди юри-
дик шахсларга йўналтирилган бўлиб, асо-
сан, тадбиркорликни қўллаб-қувватлаш ва 

иқтисодиётни рақамлаштиришга қаратилган. 
Шунингдек, Марказий банк маълумотига 
кўра, 2025 йилда ажратилган жами кредит-
лар улушида давлат банкларининг ҳиссаси  
70 фоизга яқинни, хусусий банклар улуши эса  
30 фоиздан кўпроқни ташкил этган.     

Банкларни хусусийлаштириш ва 
банклар томонидан ажратиладиган йил-
лик кредитлаш миқдорини ошириш, ўз 
навбатида, давлатнинг аҳоли ва тадбир-
корлик субъектларини зарур маблағлар 
билан таъминлаш борасидаги муҳим вази-
фасини амалга оширишга, бу борада банк 
хизматлари имкониятларидан кенг фойда-
ланишга замин яратади. Шунингдек, бозор 
муносабатларининг давлат иштирокисиз 
мустақил ривожланишига хизмат қилади. 
Бу эса халқаро молиявий-иқтисодий стан-
дартларга ҳам мос келади.   

Янгиланаётган “Ўзбекистон — 2030” 
стратегиясида банк соҳасини ривожлан-
тириш борасида назарда тутилган муҳим 
ўзгаришлардан яна бири тижорат банкла-
ри депозитлари қолдиғини йил сайин орт-
тириб боришдир. Бошқача айтсак, бугунги 
кундаги 400 триллион сўмни 2030 йилга 
келиб, 560 триллион сўмга етказиш вази-
фаси белгиланган. 

Тижорат банклари депозитлари қол-
диғи деганда муайян сана ҳолатига кўра, 
амалдаги қонунчиликка мувофиқ, жисмо-
ний ва юридик шахслар томонидан тижо-
рат банкларига жойлаштирилган депозит 
ҳисобварақларда сақланаётган, талаб қи-
либ олинадиган муддатли ва жамғарма 
депозитлар бўйича маблағлар ҳажмини 
ифодаловчи иқтисодий кўрсаткич тушу-
нилади.

Ушбу иқтисодий кўрсаткич қанчалик 
юқори бўлса, банкларнинг ликвидлиги 
ва ресурс имкониятлари шунчалик мус
таҳкамланади, кредит портфелини шакл
лантириш имконияти кенгаяди ҳамда 
аҳоли ва инвесторларнинг банк тизимига 
ишончи ортади. Стратегия доирасида бел-
гиланган тижорат банклари депозитлари 
қолдиғини йил сайин орттириб бориш 
мақсади айнан ушбу муҳим иқтисодий ва-
зифани таъминлашга қаратилгандир.  

2025 йилда янги таҳрирда қабул қи-
линган “Банклардаги омонатларни ҳимоя 
қилиш кафолатлари тўғрисида”ги қонун 
аҳоли ва тадбиркорлик субъектларининг 
банкларда жойлаштирган омонатларини 
ҳимоя қилиш ҳамда уларни кафолатлаш 
механизмларини такомиллаштиришга қа-
ратилган янги ва муҳим ҳуқуқий норма-
ларни белгилаб берди. Мазкур ҳужжат, ўз 
навбатида, банк тизимига ишончни оши-
ришда ҳамда стратегия доирасида банк 
соҳасини такомиллаштириш бўйича бел-
гиланган мақсадларга эришишда муҳим 
аҳамият касб этади. 

Хулоса ўрнида айтиш мумкинки, янги-
ланаётган “Ўзбекистон — 2030” страте-
гияси банк соҳасини ислоҳ қилиш бўйича 
муҳим ташаббусларни назарда тутган бў-
либ, уларнинг амалга оширилиши аҳоли ва 
тадбиркорлик субъектларининг молиявий 
ресурсларга, замонавий банк хизматлари-
га бўлган зарурий эҳтиёжини қондиришда 
ҳамда банклар фаолиятида барқарорликни 
таъминлашда муҳим ҳуқуқий асос бўлиб 
хизмат қилади.

Қаҳҳор ЖУМАЕВ,
 Ўзбекистон Республикаси 

Президенти ҳузуридаги 
Қонунчилик ва ҳуқуқий сиёсат 

институти етакчи илмий ходими

ХОТИРЖАМЛИК, ТИНЧ-ТОТУВ ҲАЁТ ВА 
ДАВЛАТ ҲИМОЯСИГА ИШОНЧ

Сўнгги йилларда жамоат хавфсизлигини таъминлашга 
алоҳида эътибор қаратилди. Маҳалланинг ўрни 
мустаҳкамланди, профилактиканинг янги форматлари жорий 
этилди. Ҳуқуқни муҳофаза қилувчи органлар фаолиятида 
сезиларли ўзгаришлар қилинди. Бу жараён, айниқса, Тошкент 
шаҳрида яққол кўзга ташланмоқда. Шаҳарда кузатув, таҳлил 
ва тезкорлик билан ишлайдиган марказлар фаолияти 
йўлга қўйилди. Шунингдек, мамлакатимизда тинчлик ва 
осойишталикни таъминлаш, қонунбузарликларга сабаб 
бўлаётган ижтимоий-маиший муаммоларни бартараф этиш ва 
ҳуқуқбузарликларнинг олдини барвақт олиш орқали аҳолида 
шахсий хавфсизлик ҳиссини шакллантиришга қаратилган 
мутлақо янги ва самарали механизмлар жорий этилди.

Муносабат

Янгиланаётган “Ўзбекистон – 2030” стратегиясида 
назарда тутилган муҳим ташаббуслардан яна бири  
банк ва молия тизимида йиллик кредитлаш ҳажмини 
ҳозирги 440 триллион сўмдан 2030 йилга келиб,  
720 триллион сўмга етказишдир.

Янгиланаётган “Ўзбекистон — 2030” стратегиясида банк соҳасини ривожлантириш 
борасида назарда тутилган муҳим ўзгаришлардан яна бири тижорат банклари депозитлари 
қолдиғини йил сайин орттириб боришдир. Бошқача айтсак, бугунги кундаги 400 триллион 

сўмни 2030 йилга келиб, 560 триллион сўмга етказиш вазифаси белгиланган. 

Амалиётдан маълумки, самарали давлат бошқарувида мамлакатдаги аниқ 
демографик ва ижтимоий-иқтисодий кўрсаткичлар алоҳида аҳамият касб 

этади. Барқарор тараққиёт йўлидан бораётган янги Ўзбекистон учун бу 
масала янада долзарб. 

Давр 
нафаси

Нодир МАҲМУДОВ,
“Янги Ўзбекистон” мухбири

Бошланиши 1-бетда

2026 йил 3 февраль, 22-сон

Юртимизда кечаётган ислоҳотлар йилдан 
йилга жадаллашиб, ортга қайтмас тус оляпти. 
Олдимизда бизни ғоят улкан мақсад ва вази-
фалар, машаққатли марралар кутяпти. Пре-
зидентимиз Мурожаатномасида қайд этилган 
“Ўзбекистон — 2030” стратегиясининг тако-
миллаштирилиши давр талаби, халқ хоҳиш-
иродаси ва тараққиёт қонуниятидир. Биз янги 
Ўзбекистонни бунёд этишдек шарафли ва 
масъулиятли йўлда собитқадамлик билан олға 
борар эканмиз, келгуси тараққиётимизга дахл-
дор ушбу ҳужжатнинг мукаммал бўлиши, унда 
ҳар бир юртдошимизнинг орзу-интилишлари 
акс этиши барчамиздан фаоллик ҳамда фидо
йилик талаб қилади.

2
Январь ойида янги йил шодиёналарига икки 

байрам уланиб кетади: 8 январь — Ўзбекистон 
Республикаси прокуратура органлари ходим-
лари куни ва 14 январь — Ватан ҳимоячилари 
куни. Дастлаб Президентимизнинг “Проку-
ратура органлари ходимлари куни муносаба-
ти билан бир гуруҳ ходимларни мукофотлаш 
тўғрисида”ги, сўнгра “Ўзбекистон Республика-
си Қуролли Кучлари ташкил этилганининг 34 
йиллиги ҳамда Ватан ҳимоячилари куни муно-
сабати билан ҳарбий хизматчилар ва ҳуқуқни 
муҳофаза қилиш органлари ходимларидан бир 
гуруҳини мукофотлаш тўғрисида”ги фармон-
лари эълон қилинди. Унга кўра, бир гуруҳ про-
куратура ва ҳарбий соҳа вакиллари Ватанимиз-
нинг юксак мукофотлари билан тақдирланди. 
Шунингдек, давлатимиз раҳбари уларга байрам 
табриги йўллади.

Мамлакатимиз ҳарбий хавфсизлиги ва 
мудофаасини янада мустаҳкамлаш масала-
си Хавфсизлик кенгашининг Ўзбекистон 
Республикаси Президенти, Қуролли Кучлар 
Олий Бош Қўмондони Шавкат Мирзиёев 
раислигида 13 январь куни бўлиб ўтган кен-
гайтирилган йиғилишида ҳам асосий мавзу 
бўлди. Унда бу борадаги устувор вазифалар 
муҳокама қилинди.

Олий Бош Қўмондон тинчлик ва хотиржам-
лик энг қиммат бойликка айланаётганини бир 
дақиқа ҳам унутмаслик лозимлигини таъкид-
лади. Бу бойликни асраб-авайлаш учун эса ҳар 
бир соҳа ва тармоқ хавф-хатарларга олдиндан 
жавоб қайтариш бўйича “проактив иш режи-
ми”га ўтиши шартлигини кўрсатиб ўтди.

— Минтақавий ва глобал вазиятни доимий 
таҳлил қилиб бориш, миллий армиямизнинг 
салоҳиятини мустаҳкамлаш — бугунги кун 
талаби. Ўзбекистон армияси халқ ҳимоясига 
доимо тайёр туриши, бунинг учун тезкор, юқо-
ри технологияли, янги жанг шароитларига мос 
бўлиши керак, — деди Президентимиз.

Давлатимиз раҳбари мудофаа саноатини 
янада ривожлантириш, соҳа корхоналарида 
рақамли технологиялар ва сунъий интеллектни 
жорий этиш устувор вазифалардан бири бўли-
ши кераклигини қайд этди.

Хавфсизлик кенгашининг кенгайтирилган 
йиғилишидан сўнг мамлакатимиз етакчиси Чир-
чиқ авиация таъмирлаш заводига ташриф буюр-
ди. Корхонада амалга оширилган кенг кўламли 
модернизация натижалари ҳамда унинг янги 
юқори технологик бўлинмалари фаолияти би-
лан танишди. Ташриф якунида мамлакатимиз 
мудофаа саноати салоҳиятини янада мустаҳкам-
лаш бўйича топшириқлар берди.

Шу куни Президентимиз Чирчиқ шаҳрида-
ги технопаркда мудофаа саноати корхоналари 
ва Тошкент вилоятидаги Махсус операциялар 
кучлари полигони билан танишиб, Мудофаа 
вазирлиги қўшинларининг комплекс ҳарбий 
машқларини кузатди.

3
Мамлакатимизда энергия самарадорлигини 

ошириш, энергетика бозорини ривожлантириш 
ҳамда газ қазиб олиш ҳажмини кўпайтириш 
масаласи доим долзарблик касб этиб келган. 
Айниқса, қиш фаслида бунинг аҳамияти карра-
сига ортади.

Давлатимиз раҳбари “Ўзбекнефтгаз” акция
дорлик жамияти фаолиятининг келгусидаги 
вазифалари ва режалари, шунингдек, энергия 
самарадорлигини ошириш ҳамда электр энер-
гияси таъминотида бозор механизмларини 
жорий этиш юзасидан тақдимотлар билан та-
нишди.

Биринчи тақдимотда “Ўзбекнефтгаз” АЖ 
олдида турган энг асосий вазифа табиий газ 
захираларини ошириш ва қазиб чиқариш 
ҳажмини кўпайтириш экани қайд этилди. 

Компания кунлик газ қазиб чиқариш ҳажмини 
66 миллион куб метрдан 70 миллион куб метр-
га кўпайтириш, бу йил камида 25,4 миллиард 
куб метр газ қазиб чиқариш чораларини кўри-
ши зарурлиги таъкидланди. Нефть-газ соҳаси-
да ўғрилик ва коррупция ҳолатларига қарши 
курашиш масаласига алоҳида эътибор қаратил-
ди. Тизимдаги ҳар қандай ноқонуний ҳолатни 
тезкор аниқлаш ва олдини олиш бўйича сама-
рали тизим яратиш вазифаси қўйилди.

Иккинчи тақдимотда қайд этилганидек, 
Ўзбекистон энг кўп энергия сарфлайдиган 
мамлакатлар қаторига киради. Хусусан, юрти-
мизда биноларнинг якуний энергия истеъмоли-
даги улуши қарийб 50 фоизни ташкил этиб, бир 
квадрат метрга тўғри келадиган энергия сарфи 
Европа мамлакатларидагига нисбатан бир неча 
баробар юқори.

Шу боис, ўтган йилда энергия самарадор-
лиги соҳасидаги ислоҳотларни тизимли йўлга 
қўйиш мақсадида алоҳида агентлик ташкил 
этилди. Ушбу тузилмага 2030 йилга қадар 
иқтисодиётда энергия сарфини камида 20 фоиз, 
давлат идоралари ва ижтимоий объектларда эса 
15 фоиз қисқартириш вазифаси юклатилган. 
Тақдимотда агентликнинг 2026 йилдаги фао
лияти режалари кўриб чиқилди.

* * *
Кечиктириб бўлмас вазифалар белгилаб 

олинган навбатдаги тақдимотда кўп квартира-
ли уй-жой фондини бошқариш тизимини тако-
миллаштириш ва аҳолига сифатли хизмат кўр-
сатишни таъминлашга қаратилган таклифлар 
кўриб чиқилди. 

Бошқарув сервис компаниялари фаолияти 
барқарорлиги ва самарадорлигини юксалти-
риш орқали хизматлар сифатини ошириш, қў-
шимча сервис турларини жорий этиш долзарб 
аҳамиятга эга. Бугунги кунда юртимизда 44 
мингдан зиёд кўп квартирали уйда 7,1 миллион 
аҳоли яшайди. Уларга 900 дан ортиқ бошқарув 
сервис компанияси ва 200 дан ортиқ ширкат 
хизмат қилади. 

Президентимиз мутасаддиларга қисқа муд-
датда соҳанинг инвестиция жозибадорлигини 
ошириш, уй-жой мулкдорлари ва бошқарув 
сервис компаниялари учун бирдек манфаатли, 
иқтисодий жиҳатдан барқарор ва шаффоф ти-
зим яратиш юзасидан топшириқлар берди. 

Қурилиш лойиҳалари тақдимот қилинган 
яна бир йиғилишда давлатимиз раҳбари ту-
ризм, транспорт ва ижтимоий инфратузилмани 
ривожлантиришга қаратилган ишлар билан та-
нишди. Лойиҳаларни амалга оширишда сифат, 
қулайлик ва замонавий талабларга қатъий риоя 
қилиш, шаҳарсозлик маданиятини юксалти-
риш ҳамда аҳоли эҳтиёжларини инобатга олиш 
муҳимлиги таъкидланди.

15 январь куни бўлиб ўтган, туризм ва 
маданият соҳасидаги масалалар муҳокама 
қилинган тақдимотда ҳам халқаро маданий 
тадбирларнинг натижалари, туризм соҳасини 
ривожлантириш бўйича навбатдаги вазифалар 
ҳамда йирик маданият ва туризм объектларини 
барпо этишга оид масалалар кун тартибидан 
жой олди. Президентимиз маданият лойиҳа-
ларини туризмни ривожлантириш вазифалари 
билан ўзаро боғлаган ҳолда амалга ошириш, 
уларнинг иқтисодий барқарорлиги ва сифатли 
бошқарувини таъминлаш зарурлигини алоҳида 
қайд этди.

4
Ташқи ишлар вазирлиги ҳамда хориждаги 

дипломатик ваколатхоналар фаолияти масала-
ларига бағишланган видеоселектор йиғилиши 
аввалида давлатимиз раҳбари мазкур учрашув 
жаҳонда кескин геосиёсий ўзгаришлар бўлаёт-
ган, давлатлар суверенитетига хавф-хатарлар 
тобора кучайиб бораётган мураккаб бир пайт
да ўтаётганини қайд этди. Бундай шароитда 
ташқи сиёсат соҳасидаги фаолиятни танқидий 
муҳокама қилиб, Ташқи ишлар вазирлиги ва 
хориждаги дипломатик ваколатхоналар ишини 
янгича ташкил қилиш зарурлиги таъкидланди.

— Очиқ, прагматик, пухта ўйланган ва 
ташаббускор ташқи сиёсатимиз натижасида 
Ўзбекистон глобал тинчлик ва дипломатия 
марказларидан бирига айланиб бормоқда, — 
деди Президентимиз.

2017 йилдан буён хорижий давлатларда  
16 та янги дипломатик ва консуллик ваколат-
хонаси очилиб, уларнинг сони 60 тага, дипло-
матик алоқа ўрнатилган давлатлар сони эса 
165 тага етди. Элчихоналар, консуллик муас-
сасалари ва халқаро ташкилотлар ҳузуридаги 
ваколатхоналар штатлари ҳамда Ташқи ишлар 
вазирлиги ходимларининг иш ҳақи оширилга-
ни қайд этилди.

Шу билан бирга, “Барча дипломатик вако-
латхоналар мавжуд имкониятлардан тўлиқ фой-
даланяптими?” деган масала ўртага қўйилди.

— Ҳозирги шароитда элчи дегани фақат 
сиёсий мулоқот юритувчи шахс эмас. Элчи ин-
вестиция ва технология олиб келадиган, янги 
экспорт бозорларини очадиган, транспорт-ло-
гистика йўлакларини ишга соладиган, турист
лар оқимини кўпайтириб, қонуний меҳнат 
миграцияси учун шароит яратадиган, энг асо-
сийси, фуқароларимиз ҳуқуқларини ҳимоя қи-
ладиган давлат вакилидир, — деди давлатимиз 
раҳбари.

Шу муносабат билан элчилар учун улар 
фаолият юритаётган давлатлардан экспорт 
тушумлари, сайёҳлар оқими ҳамда ушбу мам-
лакатларга қонуний меҳнат миграцияси сама-
радорлик мезони бўлиши қайд этилди. Иқтисо-
дий дипломатияни кучайтириш орқали экспорт 
ва инвестиция ҳажмини ошириш зарурлиги 
кўрсатиб ўтилди. 

* * *

19 январь куни Ўзбекистон Президенти 
пойтахтимизда тўхтаган Италия Республика-
си Бош вазири Жоржа Мелони билан учрашув 
ўтказди. Унда икки давлат стратегик шериклик 
муносабатларини янада мустаҳкамлаш ва кўп 

қиррали ҳамкорликни кенгайтиришнинг ама-
лий жиҳатлари кўриб чиқилди. Халқаро ва 
минтақавий кун тартиби юзасидан ҳам фикр 
алмашилди.

5
Амалиётдан маълумки, самарали давлат 

бошқарувида мамлакатдаги аниқ демографик 
ва ижтимоий-иқтисодий кўрсаткичлар алоҳида 
аҳамият касб этади. Барқарор тараққиёт йўли-
дан бораётган янги Ўзбекистон учун бу масала 
янада долзарб. Ҳар бир давлатни ривожланти-
риш истиқболларини белгилашда унда яшовчи 
аҳолининг сони, турмуш даражаси ва фаро-
вонлиги, қишлоқ хўжалиги ҳолатини аниқлаш 
бирламчи вазифалар қаторида туради. 

Бунда рўйхатга олиш муҳим роль ўйнай-
ди. Аҳоли сони, ҳудудлар бўйича жойлашу-
ви, бандлик таркиби ҳамда ер ресурсларидан 
фойдаланишнинг реал ҳолати тўғрисида аниқ 
маълумотга эга давлат қарорларни тахминлар 
асосида эмас, балки ишончли ва текширилган 
манбаларга таяниб қабул қилади.

Бугун Ўзбекистонда давом этаётган рўйхат-
га олиш тадбирлари жорий йилнинг 15 янва-
ридан 28 февралигача икки босқичда ташкил-
лаштирилган. Биринчи босқичда фуқаролар 
махсус ахборот тизими орқали онлайн рўйхат-
дан ўтди. Энди иккинчи босқичда 4-28 февраль 
кунлари “маҳалла еттилиги” ходимлари томо-
нидан уйма-уй юриб, саволномалар планшет 
қурилмалари орқали тўлдирилади.

Мамлакатимиз етакчиси ҳузурида 19 январь 
куни бўлиб ўтган йиғилишда аҳоли ва қишлоқ 
хўжалигини рўйхатга олиш тадбирларини таш-
кил этиш ҳамда ўтказиш бўйича қилинаётган 
ишлар юзасидан ахборот берилди. Давлатимиз 
раҳбари 36 йилда биринчи марта ўтказилаётган 
аҳоли ва қишлоқ хўжалигини рўйхатга олиш 
тадбирларини сифатли ташкиллаштириш, маъ-
лумотларнинг ишончлилигини таъминлаш ва 
улардан қарор қабул қилиш жараёнларида кенг 
фойдаланиш муҳимлигини таъкидлади.

6
Президентимиз Осиё Олимпия кенгаши-

нинг 46-Бош ассамблеясида иштирок этди ва 
нутқ сўзлади. Етакчи халқаро ва минтақавий 
спорт ташкилотлари раҳбарлари ва вакилла-
ри, махсус меҳмонлар ва расмийлар ҳузурида 
давлатимиз раҳбари тобора кучайиб бораётган 
глобал зиддиятларга қарамай, спорт давлатлар 
ва халқлар ўртасидаги мулоқот, ўзаро англа-
шув ҳамда ҳамкорликни мустаҳкамлашнинг 
универсал воситаси сифатида ўрин тутишини 
алоҳида таъкидлади.

“Биз ислоҳотларимизнинг илк кунла-
риданоқ барча соҳалар қатори жисмоний 
тарбия ва спортни ривожлантиришга ҳам 
катта эътибор қаратдик. Олимпия ҳарака-
ти тарғиботини энг қуйи бўғиндан бошлаш 
ва селекцияни кенгайтириш мақсадида уч 
босқичли “Президент Олимпиадаси” ком-
плекс спорт мусобақалари тизимини йўлга 
қўйдик. Бу мусобақаларнинг ҳар бир босқи-
чига халқаро спорт мезонлари ва талаблари 
татбиқ қилинди”, деди Президентимиз.

Мамлакатимиз етакчиси янги Ўзбекистон 
барча давлатлар билан спорт соҳасида кўп қир-
рали ва узоқ муддатли ҳамкорлик учун очиқли-
гини, спорт дипломатиясини ривожлантириш 
ҳамда қўшма ташаббусларни илгари суришга 
тайёрлигини таъкидлади.

Тадбир якунида Шайх Жавъан бин Ҳамад 
Ол Соний олимпия ҳаракатини ривожланти-
риш, муҳим спорт ташаббусларини илгари 
суришга қўшаётган алоҳида ҳиссаси учун 
Ўзбекистон Миллий Олимпия қўмитасининг 
“Шон-шараф” ордени билан тақдирланди.

Шу куни Президентимиз Осиё Олимпия 
кенгаши раҳбарияти ва ташкилот Бош ассам-
блеяси иштирокчиларини қабул қилди. Уч-
рашув аввалида Осиё Олимпия кенгашининг 
янги сайланган президенти Шайх Жавъан 
бин Ҳамад Ол Соний давлатимиз раҳбари-
га Қатар Амири Шайх Тамим бин Ҳамад 
Ол Сонийнинг самимий саломи ва энг эзгу 
тилакларини етказди.

Мамлакатимиз етакчиси Ўзбекистонга 
халқаро спорт ҳаракатининг ишончли ҳамкори 
сифатида юксак ишонч билдирилиб, ташкилот 
ассамблеясини Тошкентда ўтказишга қарор қи-
лингани учун миннатдорлик изҳор этди.

* * *

Президентимиз ҳузурида 20 январь куни 
спорт соҳасида 2025 йилда амалга оширилган 
ишлар, йирик мусобақалар натижалари ҳамда 
2026 йил учун мўлжалланган вазифалар юзаси-
дан тақдимот ўтказилди. Танишув жараёнида 
давлатимиз раҳбари соҳани янада ривожланти-
ришда илмий ёндашувни кучайтириш масала-
ларига алоҳида эътибор қаратди. Юқори спорт 
натижаларига эришиш нафақат инфратузилма 
ва мусобақалар, балки спорт фанининг барча 
йўналишларини тизимли ривожлантириш би-
лан бевосита боғлиқ эканини таъкидлади.

Тақдимотда жорий йил Италияда бўлиб 
ўтадиган XXV қишки Олимпия ўйинларида 
Ўзбекистон делегациясининг иштироки бўйи-
ча ҳам ахборот берилди. Президентимиз бел-
гиланган вазифаларни тўлиқ ва сифатли бажа-
риш, спортни оммалаштириш ҳамда халқаро 
майдонда барқарор натижаларга эришишни 
таъминлаш бўйича мутасаддиларга тегишли 
топшириқлар берди.

7
Тинчлик борасидаги ташаббусларни қўл-

лаб-қувватлаш Ўзбекистон ташқи сиёсатининг 
устувор йўналишларига айланган. Мамлакати-
миз ҳар доим уруш эмас, мулоқот тарафдори 
бўлиб келган ва можароларни дипломатик йўл 
билан ҳал этиш, давлатлар ўртасида ишончни 
мустаҳкамлаш тарафдори сифатида халқаро 
майдонда эътироф этилган.

Ўзбекистон Президенти Шавкат Мирзиёев 
АҚШ Президенти Дональд Трампнинг такли-
фига биноан 21 январь куни Давос шаҳрида 
Америка етакчиси ташаббуси билан ташкил 
этилаётган Тинчлик кенгаши низомини имзо-
лаш маросимида иштирок этди. Аввалроқ дав-
латимиз раҳбари кенгашга таъсисчи давлат си-
фатида қўшилиш таклифини қабул қилган эди. 

Тинчлик кенгашининг ташкил этилиши 
Ўзбекистон ташқи сиёсатининг тинчликни 
таъминлаш борасидаги ташаббуслари ва кўп 
қиррали ҳамкорликни қўллаб-қувватлашга 
қаратилган устувор вазифаларига мосдир. 
Янги тузилма БМТнинг Хавфсизлик Кенга-
ши резолюцияси билан қўллаб-қувватланган 
Ғазо секторидаги можарони тугатиш бўйича 
комплекс режани амалга ошириш доирасида 
шакллантирилмоқда. Бу фаровон иқтисодиёт 
ва тинч-осойишта ҳаётга эга янги Ғазони барпо 
этиш, истиқболда Фаластин давлатини тузиш 
имкониятини вужудга келтиради. Кенгаш тар-
кибидан жаҳоннинг турли мамлакатларидан 
нуфузли ва таъсирга эга етакчилар ўрин олди. 
Кенгаш низомини имзолаб, Ўзбекистон уни 
таъсис этган давлатлардан бирига айланди. 

Тинчлик кенгаши низомини имзолаш ма-
росими доирасида давлатимиз раҳбари би-
лан Озарбайжон Президенти Илҳом Алиев ва 
Венгрия Бош вазири Виктор Орбан ўртасида 
мулоқот бўлиб ўтди. Етакчилар дўстона руҳда 
ўзаро манфаатли ҳамкорликни кенгайтириш 
масалаларини муҳокама қилдилар. Кўп томон-
лама, шу жумладан, Туркий давлатлар ташки-
лоти доирасидаги ҳамкорлик истиқболларига 
алоҳида эътибор қаратилди.

Шунингдек, мамлакатимиз раҳбари Давос 
шаҳрига амалий ташрифи доирасида Европа 
тикланиш ва тараққиёт банки президенти 
Одиль Рено-Бассо, “Blackrock” компанияси ди-
ректорлар кенгаши аъзоси ва катта бошқарувчи 
директори Адебайо Огунлеси билан ҳам учра-
шувлар ўтказди.

Хастимом даҳаси азалдан эски шаҳарнинг 

“юраги” ҳисобланади. Сўнгги йилларда бу 
ерда бажарилган ишлар кўлами нафақат пой-
тахт аҳли ва меҳмонлари, шу билан бирга, хо-
рижлик сайёҳларнинг ҳам ҳайратларига ҳайрат 

қўшмоқда. Ҳудуд асрлар давомида шаклланган 
тарихий қиёфаси, миллий меъморлик анъ
аналари ва ҳунармандлик руҳи билан ажралиб 
туради. Айниқса, бу ерда қад ростлаган Ислом 
цивилизацияси маркази ва унга ёндош маҳал-
лалардаги ободонлаштириш ишлари шахсан 
давлатимиз раҳбарининг доимий эътибори 
ҳамда назоратида бўлди. 

 Президентимиз 23 январь куни Зарқайнар 
кўчасида ташкил этилган туризм ва хизмат 
кўрсатиш объектлари фаолияти билан таниш-
ди. Миллий меъморий услубда таъмирланган 
хонадонлар, обод кўчалар ва аҳоли учун яра-
тилган шароитларни кўздан кечирди. Шу ерда 
истиқомат қилаётган оилалар, сайёҳлар, ҳунар-
мандлар билан самимий суҳбатлашди.

— Биз сайёҳлар учун шароит яратишни ис-
таймиз, лекин бунинг асосини ҳам тўғри йўл-
га қўйишимиз керак. Масалан, ҳунармандлик 
— миллийлигимизни ифодалайдиган асосий 
йўналишлардан бири. Шу боис, ҳунармандлар-
га маҳсулот ишлаб чиқариши учун барча зарур 
шарт-шароитларни яратиб бериш бизнинг ва-
зифамиз. Малакали кадрлар тайёрлаш зарур. 
Шу мақсадда ҳунармандлар университетини 
ташкил этиш мақсадга мувофиқ, — деди Пре-
зидентимиз.

Мутасаддиларга туризм ва хизмат кўрса-
тиш соҳаларидаги ишларни янада такомил-
лаштириш, маҳаллалардаги тарихий муҳитни 
асраб-авайлаган ҳолда иқтисодий фаолликни 
ошириш, энг муҳими, одамлар манфаатига хиз-
мат қиладиган барқарор тизимни шаклланти-
риш бўйича аниқ топшириқлар берилди.

Шу куни давлатимиз раҳбари раислигида 
бўлиб ўтган камбағалликни қисқартириш ва 
аҳоли бандлигини таъминлаш бўйича 2026 
йилда амалга оширилиши лозим бўлган асо-
сий вазифалар юзасидан видеоселектор йиғи-
лишида жорий йил учун 1 миллион аҳолини 
доимий иш билан таъминлаш, 181 минг оила-
ни камбағалликдан чиқариш, камбағалликдан 
холи маҳаллалар сонини 2,5 баробар ошириб,  
3,5 мингтага етказиш, ишсизлик ва камбағал-
лик даражасини 4,5 фоизга тушириш каби кўп
лаб вазифалар белгилаб олинди.

Президентимиз Олмазор туманидаги 
“Sinomed” кўп тармоқли тиббиёт маркази 
фаолияти билан ҳам танишди. Кўп тармоқли 
тиббиёт марказида кўрсатилаётган хизматлар, 
беморлар учун яратилган имкониятлар, жум-
ладан, амбулатор шароитда даволаш хоналари 
билан танишди.

Президент Шавкат Мирзиёев раислигида 27 

январь куни Тошкент шаҳрида хавфсиз муҳит-
ни шакллантириш ҳамда жамоат хавфсизли-
гини самарали таъминлаш бўйича намунавий 
амалиётни яратиш чора-тадбирлари юзасидан 
видеоселектор йиғилиши бўлиб ўтди. Давлати-
миз раҳбари Тошкент шаҳри республиканинг 
иқтисодий, ижтимоий ва маданий маркази си-
фатидаги ўрнини янада мустаҳкамлаганини, 
пойтахтда иқтисодий ривожланиш даражаси 
сезиларли ошганини таъкидлади.

Ҳар қандай ҳуқуқбузарликнинг олдини 
олишда асосий бўғин — маҳалла профилакти-
каси. Бироқ Тошкент шаҳридаги профилактика 
хизматларининг иши тўғри ташкил этилмагани 
учун муаммолар тўпланиб қолгани қайд этил-
ди.

Мутасаддиларга ички ишлар органлари-
нинг аҳоли билан бевосита ишловчи, жамоат 
хавфсизлиги ва жиноятчиликка қарши кура-
шувчи тузилмаларини янги тизимга ўтказиш 
бўйича фармон лойиҳасини киритиш топши-
рилди. Ушбу бўлинмалар учун хизматни ўташ, 
муомала маданияти, тезкор ҳаракатланиш, куч 
ва қурол ишлатиш бўйича ягона стандартлар 
жорий этилиб, улар сервис тузилмага айлани-
ши белгиланди.

Шу куни Президентимиз Тошкент шаҳри 
Ички ишлар бош бошқармаси ҳузуридаги 
қўриқлаш хизмати фаолияти билан танишди. 
Хизмат биноси ҳовлисида хизматда қўлланила-
ётган махсус техника воситалари, дронлар ман
ёври, жамоат тартибини сақлашга жалб этила-
диган транспорт воситаларини кўздан кечирди.

Сўнг қўриқлаш техникаси воситаларининг 
кўргазмали тақдимоти билан танишилди. Бу 
ерда “Хавфсиз шаҳар” концепциясини жорий 
этиш ва уни изчил ривожлантириш бўйича 
амалга оширилаётган ишлар ҳақида атрофлича 
ахборот берилди.

Ички ишлар ва қўриқлаш хизмати ишла-
рини маҳалладан бошлаш, хонадонларнинг 
ҳолатини ўрганиб, уларнинг хавфсизлигини 
таъминлаш зарурлиги алоҳида таъкидланди. 
Тошкент мегаполис шаҳар эканини инобатга 
олган ҳолда қонунбузарлик ва жиноят омил-
ларини мунтазам таҳлил қилиш кераклигига 
эътибор қаратилди.

Давлатимиз раҳбари Шавкат Мирзиёев Тур-

кия Республикаси Президенти Режеп Таййип 
Эрдоған таклифига биноан 29 январь куни 
расмий ташриф билан ушбу мамлакатда бўлди. 
Анқара шаҳридаги Президент саройида икки 
мамлакат етакчиларининг тор доирадаги учра-
шуви бўлиб ўтди.

Сўнг биринчи раҳбарлар раислигида олий 
даражадаги Стратегик ҳамкорлик кенгашининг 
тўртинчи йиғилиши бўлиб ўтди. Томонлар сиё
сий мулоқот жадал ривожланаётгани, халқаро 
масалалар юзасидан томонларнинг позиция-
си ўхшаш экани мамнуният билан қайд этди. 
Йиғилиш якунида икки давлат ҳукуматларига 
қабул қилинган қарорларни амалга ошириш 
бўйича “йўл харитаси”ни тасдиқлаш топши-
рилди.

Президентлар Олий даражадаги Стратегик 
ҳамкорлик кенгашининг тўртинчи йиғилиши 
якунлари бўйича қўшма баёнот ҳамда Кенг 
қамровли стратегик шериклик доирасидаги 
ҳамкорлик механизмлари тўғрисидаги қарор-
ни имзолади. Бундан ташқари, кўп қиррали 
шерикликнинг турли йўналишларини қамраб 
олувчи икки томонлама ҳужжатлар тўплами 
имзоланди. 

Расмий ташриф доирасида Ҳатай вилоя-
тида мамлакатимиз томонидан барпо этилган 
“Ўзбекистон” турар жой мажмуасининг очи-
лиш маросими бўлиб ўтди. Унда Ўзбекистон ва 
Туркия етакчилари иштирок этди. Давлатимиз 
раҳбари уч йил олдин содир бўлган вайронкор 
зилзила қардош турк халқи учун оғир синов 
бўлганини таъкидлади. 

Ўзбекистон ушбу фожиали даврнинг даст-
лабки кунлариданоқ Туркияга ҳар томонлама 
ёрдам кўрсатди. Қисқа муддатда вилоятнинг 
Арсуз туманида 300 дан зиёд тўлиқ жиҳозлан-
ган хонадон, жами 24 та кўп қаватли уйдан ибо-
рат, барча зарур инфратузилмага эга замонавий 
турар жой мажмуасини барпо этди.

Туркия Президенти ушбу мажмуа нафақат 
жабрланган оилалар учун янги уй, балки ўз-
бек ва турк халқлари ўртасидаги абадий дўст-
ликнинг ёрқин намунаси эканини таъкидлади. 
Давлат раҳбарлари янги хонадонлар калитла-
рини уларнинг эгаларига тантанали равишда 
топширди.

Шунингдек, Президентлар Истанбулнинг 
Бекиркёй туманида ўзбек мактаби қурилишини 
бошлаб берди. Мазкур даргоҳ Ўзбекистоннинг 
хориждаги биринчи таълим муассасаси бўла-
ди. Янги ўқув маскани Туркияда яшовчи ўзбек 
оилалари фарзандларига ўз она тилида таълим 
олиш билан бирга миллий қадриятлар, мада-
ният ва анъаналарни сақлаб қолиш имконини 
беради.

Мамлакатимизда кечаётган ислоҳотлар ва 

ўзгаришлар ҳақида “Янги Ўзбекистон” газе-
тасида мунтазам мақолалар берилади. Кўзга 
кўринган мутахассис ва мутасаддилар, таниқ-
ли экспертлар, сиёсатчию иқтисодчиларнинг 
ҳар бир чиқиши таҳлиллару таққосларга бой. 
Ўтган йилдан бошлаб эса давлатимиз раҳбари-
нинг фаолияти — учрашув, қабул, ҳудуд ва хо-
рижга ташрифлари, тақдимот ва видеоселектор 
йиғилишлари моҳияти, халқаро тадбирлардаги 
нутқлари, имзоланган ҳужжатлари мазмунини 
ойлар кесимида ёритиб боришга ҳаракат қил
япмиз. 

Лекин ҳар сафар “Ой сарҳисоби” рукни 
учун тайёрланадиган мақоламизга Прези-
дентимизнинг кўлами, қамрови ва суръати 
билан катта-катта тадқиқот ва китобларга жо 
бўладиган фаолиятининг барча эпизодлари-
ни қамраб олишнинг иложини тополмаймиз. 
Газета ҳажми ва имкониятлари бунга изн 
бермайди. Тақдимотлар, йиғилиш ва қабул-
лар ҳақида ахборотнинг ҳаммаси ҳам битта 
мақолага сиғмайди.

Бу сафар ҳам шундай бўлди.

ЖЎШҚИН КЕЧГАН 2025 ЙИЛДАГИ СУРЪАТ 
2026 ЙИЛДА ЯНАДА Ю¯ОРИ БОС¯ИЧГА ЧИ¯АДИ

Январь сарҳисоби

Бошланиши 1-бетда

Давлат хизматлари марказлари, Ягона интерактив портал, 
“Рақамли ҳукумат” тизимларининг ташкил этилиши эса мамлакатимизда 

мутлақо янги босқични бошлаб берди. 

Ўтган давр мобайнида “Ташаббусли бюд-
жет” ҳақиқатан одамларни бир мақсад йўлида 
бирлаштираётган, ўз ҳудудидаги муаммоларни 
биргаликда ечишга ундаётган умуммиллий 
ҳаракатга айланди, халқимиз орасида яхши-
гина оммалашди. Ҳозир лойиҳанинг моҳияти, 
мақсад-муддаоси ҳақида тушунтиришга ҳам 
зарурат йўқ, боиси, одамларнинг ўзи бу ҳақи-
да яхши билади. Лойиҳа старт олиши билан 
кўпчилик аллақачон ўзлари илгари сураётган 
ижтимоий муаммо бўйича “Очиқ бюджет” 
портали орқали таклифларини қолдиришни 
бошлаб юборди. Кейинги босқичда овоз тўп
лаш жаёнларида фаоллик кўрсатишга кири-
шилади. Лойиҳада керакли овозлар тўпланиб, 
ғолиб деб топилган ташаббуслар давлат бюд-
жетидан молиялаштирилади. Бу ҳам одамлар-
нинг ўзи яшаб турган ҳудуддаги ижтимоий 
муаммоларга бефарқ эмаслиги, уларни ечишга 
биргаликда интилаётганининг амалий ифо
даси.

Ўтган мавсумларда ғолиб бўла олма-
ганлар учун эса бу мавсум навбатдаги им-
кониятдир. Қолаверса, таклиф этиладиган 
лойиҳалар қаторига яна юзлаб янгилари қў-
шилади. Жараёнлар эса бир неча босқичда 
давом этади. Дастлаб 1-20 февраль кунлари 
лойиҳа киритиш босқичи бўлиб ўтади ва 21 
февраль — 7 мартда саралаш босқичи давом 
этади. Сўнг 8-10 мартда тарғибот босқичи, 
11-20 март саналарида овоз бериш босқичи 
ўтказилади. Биринчи мавсум ғолиблари шу 
йили 21 март — Наврўз умумхалқ байрами-
да эълон қилинади. 21-31 март кунлари эса 
қўшимча ғолибларни эълон қилиш босқичи 
бўлиб ўтади.

Етакчи ҳудудлар қайсилар?
“Ташаббусли бюджет” ўз номи билан 

аҳоли томонидан илгари сурилаётган ташаб
бус сифатида лойиҳаларнинг ҳаётга татбиқ 
этилишига хизмат қилмоқда. Фуқаролар 
томонидан муайян таклиф илгари сурилар 
экан, у жамоатчиликка очиқ тақдим этила-
ди. Лойиҳага омма томонидан овоз берила-
ди. Ҳар бир ҳудудда энг кўп овоз тўплаган 
таклифлар ғолиб топилади ва лойиҳалар 
берилган овозлар сонидан келиб чиқиб са-
раланади, қисқа фурсатларда молиялашти-
рилади. Шу кунгача хайрли лойиҳа ортидан 
ҳудудлардаги минглаб ижтимоий масалалар 
ўз ечимини топиб, қанчадан қанча йўллар 
асфальтланди, ижтимоий соҳа объектлари 
қайта таъмирланди, жойларга ичимлик сув, 
электр токи етиб борди. Айни пайтда бу бо-
радаги ишлар ҳудудлар бўйлаб фаол давом 
этмоқда.

Ўтган йили лойиҳада ғолиб бўлган Ми-
ришкор тумани спорт мактабида янги спорт 
иншоотлари фойдаланишга топширилди. 
Умумий қиймати 1,5 миллиард сўм бўлган 
лойиҳа доирасида спорт мактаби атрофи 
замонавий девор билан ўралиб, сунъий қоп
ламали кўп функцияли спорт ўйингоҳи бар-
по этилди. Энди бу ерда ёшларнинг вақти 

янада мазмунли ўтмоқда. Мактабда каттаги-
на теннис корти бор ва ундан мактаб ўқув-
чиларидан ташқари бошқа спортчилар ҳам 
фойдаланади. Уларнинг айтишича, бинога 
келувчилар учун қулайлик яратиш мақсади-
да машиналар турар жойи қурилиб, фойда-
ланишга топширилгани айни муддао бўлди.

Қоровулбозор тумани марказидан 15 ки-
лометр узоқликдаги Янгиҳаёт оилавий ши-
фокорлик пункти ҳам тез орада тўлиқ фой-
даланишга топширилади. Айни кунларда бу 
ерда капитал таъмирлаш ишлари жадал да-
вом этмоқда. Лойиҳа “Ташаббусли бюджет”-
нинг ўтган йилги ғолибларидан. Ажратилган 
830 миллион сўмдан ортиқ маблағ эвазига 
шифокорлик пункти биносининг ташқи фа-
сади ва иситиш тизими янгиланиб, ички ва 
ташқи пардозлаш ишлари бажарилмоқда.

Узун туманида кўзи ожизлар учун замо-
навий кутубхона, Арнасой тумани марказида 
янги пиёдалар йўлаклари барпо этиляпти. 
Когон шаҳридаги “Бухорои Шариф” МФЙда 
жойлашган 3-умумтаълим мактаби замона-
вий кўринишда таъмирланиш жараёнида.

Умуман, бугун бирор ҳудуд лойиҳадан 
четда қолмаяпти, аксинча, йилдан йилга 
уларнинг фаоллиги ошиб бормоқда. Ҳатто 
таклиф киритаётган ҳудудлар орасида ҳар 
гал етакчилар қаторидан ўрин эгаллайдиган-

лари ҳам бор. Иқтисодиёт ва молия вазирли-
ги бу борадаги таҳлилларни умумлаштириб, 
“Ташаббусли бюджет” жараёнларида ҳудуд-
лар фаоллигини баҳолади. Шу асосда 2025 
йил якунлари бўйича фуқароларнинг бюджет 
жараёнига жалб этилиши ҳамда ташаббусли 
бюджетлаштириш тадбирлари амалга оши-
рилиши самарадорлиги ва натижадорлиги 
юзасидан ҳудудлар рейтинги эълон қилин-
ди. Унга кўра, “Ташаббусли бюджет”нинг 
2025 йил 2 мавсумида маҳаллалар иштироки 
бўйича энг юқори кўрсаткичлар Самарқанд, 
Фарғона ва Тошкент вилоятларида кузатил-
ган бўлса, лойиҳага аҳолининг жалб этили-
ши бўйича Қашқадарё, Сурхондарё, Фарғона 
вилоятлари кучли учликни эгаллаган.

Лойиҳада қайси маҳаллалар 
иштирок эта олмайди?

Одамларнинг лойиҳага қизиқиши ортга-
ни сари уни халққа янада яқинлаштириш, 
имкониятларни ошириш чоралари кўрил
япти. Шу мақсадида “Ташаббусли бюджет” 
жараёнлари доимий такомиллаштирилиб, 
кўзга ташланган камчиликлар кейинги мав-
сумларда бартараф этиб борилмоқда. Бу 
гал ҳам янгиликлар йўқ эмас ва лойиҳанинг 

навбатдаги мавсуми янада қизғин ўтиши 
кутиляпти. Президентимизнинг тегишли 
қарори билан лойиҳа жараёнларига қатор ўз-
гаришлар киритилган. Бу бўйича ҳудудларда 
кенг тушунтириш ишлари ҳам олиб борил-
ди. Асосий янгиликлар, ўзгарган тартиб ва 
янги механизмлар ҳақида тушунтиришлар 
берилди. 

— “Ташаббусли бюджет”га киритилган 
қатор ўзгаришлар жорий мавсумдан бошлаб 
амал қилади, — дейди Иқтисодиёт ва молия 
вазирлиги бўлим бошлиғи Азимжон Ҳаса-
нов. — Энг муҳим янгиликлардан бири эса 
ташаббусли лойиҳаларни аҳоли ва давлат 
ўртасида шериклик асосида молиялашти-
риш механизми йўлга қўйилгани бўлди. 
Бунда аҳоли томонидан лойиҳа қийматининг 
50 фоиз қисми молиялаштирилган тақдир-
да лойиҳалар автоматик равишда ғолиб то-
пилади ва қолган қисми давлат томонидан 
молиялаштирилади. Лойиҳаларни бу тарзда 
киритиш мутлақо ихтиёрий. Тартибга кўра, 
ҳар бир маҳаллага бир мавсумда фақат 
битта лойиҳани шериклик асосида амалга 
оширишга рухсат берилади. Лойиҳа қий-
матининг 50 фоизига тенг маблағни тўплай 
олмаган шериклик лойиҳалар четлаштирил-
майди, уларга қайта имконият сифатида анъ-
анавий овоз бериш босқичига ўтказилади. 

Аммо шериклик лойиҳалари фақат жамоа
вий фойдаланишга мўлжалланган инфра-
тузилма объектларига тааллуқли бўлиши 
керак, бюджет ташкилотларига оид лойиҳа-
ларни шериклик асосида молиялаштиришга 
эса рухсат берилмайди. 

Яна бир янгилик, эндиликда юқори овоз 
тўплаган, бироқ ғолиб бўлмаган лойиҳаларни 
депутатлар ташаббуси асосида қўшимча ра-
вишда ғолиб деб эълон қилиш амалиёти йўлга 
қўйилди. Бунда Олий Мажлис Қонунчилик 
палатаси депутатлари тегишли округдаги ғо-
либ бўла олмаган 1 тадан лойиҳани қўшимча 
равишда ғолиб деб эълон қилиши мумкин. 

Бу каби имкониятлардан фойдаланиб, ғо-
либ бўлишни мақсад қилганлар кўп. Аммо 
жараён шаффофлиги боис, бир гал ғолиб 
бўлган маҳалла келаси сафар ҳам юқори на-
тижани қайд этиши мумкин. “Ташаббусли 
бюджет” амалиётида бундай ҳолатлар куза-
тилган. Албатта, кимнингдир қайта-қайта 
ғолиб бўлишига эътироз йўқ, аммо аввалги 
мавсумларда бу баъзида мажбурий овоз тўп
лаш, сунъий равишда овозларни оширишга 
ҳам олиб келгани сир эмас. Бундай ҳолатлар-
га чек қўйиш мақсадида қатъий механизмлар 
ишга туширилди.

Шундай талаблардан бири “Ташаббусли 
бюджет” доирасида кетма-кет икки мавсумда 
ғолиб бўлган маҳаллалар учун навбатдаги 
икки мавсумда лойиҳа киритишни чеклаш 
амалиёти жорий этилиши бўлди. Шунга 
кўра, 2026 йил 1-мавсумда лойиҳа киритиш 
имконияти чекланадиган маҳаллалар рўйха-
ти шакллантирилиб, тегишли платформага 
уларнинг рўйхати жойлаштирилди.

Аммо истисно тарзида жорий мавсумда 
маҳаллалари сони 15 ва ундан кам бўлган 
туман (шаҳар)ларда юқоридаги танаффус бе-
риш амалиёти қўлланилмаслиги ҳам эълон 
қилинди. Иқтисодиёт ва молия вазирлиги 
маълумотларига кўра, юртимизнинг 23 та ту-
ман (шаҳар)идаги мавжуд маҳаллалар сони 
15 ва ундан камни ташкил этади ва уларга 
лойиҳада иштирок этиш бўйича танаффус 
қўлланилмади. Қолаверса, мазкур маҳалла-
ларда лойиҳаларни шериклик асосида илга-
ри суриш имконияти мавжуд.

Бу ҳам лойиҳанинг жорий юбилей мав-
сумида киритилган ўзгаришлардан яна бири 
бўлиб, “Ташаббусли бюджет” имконият-
ларни чеклаш эмас, балки янада кўпроқ ло
йиҳаларни молиялаштириш орқали мамла-
катимиз ривожи, халқимиз фаровонлигини 
оширишга қаратилган умуммиллий ҳаракат 
эканининг яққол исботидир.

Ирода ТОШМАТОВА,
“Янги Ўзбекистон” мухбири

Бир пайтлар ойлаб чўзилган ишлар бугун 
бир кунда, ҳатто бир неча соатда ҳал қилин-
моқда. Ортиқча қоғоз айланиши қисқарар 
экан, иштирокчи идоралар сони ҳам мини-
мумга туширилиб, тўғридан тўғри мулоқот 
маданияти шаклланмоқда. Давлат хизматла-
ри миллий тизимини тубдан ислоҳ қилиш, 
рақамлаштиришни кенг жорий этиш, маъму-
рий жараёнларни соддалаштириш — булар-
нинг барчаси халқ манфаатига қаратилган 
устувор вазифаларга айланди.

Бу жараён бир ҳақиқатни ойдинлаштира-
ди: юртимизда бюрократияга қарши кураш 
бир кунлик ташаббус эмас, балки стратегик 
йўналиш, фуқаро қадрини юксалтиришга қа-
ратилган узлуксиз жараёндир.

Давлат бошқарувида шаффофлик ва 
халқчилликни таъминлаш йўлидаги бу саъй-
ҳаракатлар сўнгги йилларда ўзининг аниқ 
ва ишончли натижаларини кўрсатмоқда. 
Республикамизда бюрократияни қисқарти-
ришга доир фармон ва қарорларнинг қабул 
қилиниши шу мақсад йўлидаги сиёсий иро-
данинг яна бир исботидир. Бу ҳужжатлар-
нинг ҳар бири фуқаро ҳаётини енгиллатиш, 
давлат механизмларини тезкор ва замона-
вийлаштириш, идораларнинг масъулиятини 
оширишга қаратилган амалий қадамлардир.

Давлат хизматлари марказлари, Ягона 
интерактив портал, “Рақамли ҳукумат” ти-
зимларининг ташкил этилиши эса мамлака-
тимизда мутлақо янги босқични бошлаб бер-
ди. Одамлар йиллаб кўниккан қоғозбозлик, 
қатор идораларни айланиб юриш, ҳужжат 
топшириш учун кунлаб навбатда туриш каби 
ҳолатлар ортда қолмоқда. Хизматлар фуқа-
ро учун қанчалик қулай, тезкор ва шаффоф 
бўлса, давлатга ишонч ҳам шунчалик мус
таҳкамланиб боради.

2017 йилда фақат 444 турдаги давлат 
хизмати кўрсатилган бўлса, бугун уларнинг 
сони 1000 дан ошганини мамлакатдаги ис-
лоҳотлар кўламининг ёрқин далилидир. 
Кўрсатилган хизматлар сонининг қарийб 10 
баробар ўсиб, 55 миллиондан ошгани эса 
фуқароларнинг давлат билан муносабатла-
ри қандай тез ва самарали шаклга ўтганини 
кўрсатади.

Бундан ташқари, 90 дан ортиқ хизмат-
ларнинг проактив ва композит шаклда йўлга 
қўйилгани аҳоли ҳаётини сезиларли даража-
да енгиллаштирди. Масалан, туғилиш би-
лан боғлиқ хизматларнинг композит шаклда 
кўрсатилиши ҳар йили қарийб бир миллион 
фуқарога ортиқча оворагарчиликсиз катта 
қулайлик яратаётгани инсонийлик тамойи-
лининг амалиётдаги ёрқин намунасидир.

Эҳтиёжманд қатламлар учун ҳам давлат 
ҳимоясининг янги модели шаклланмоқда 
— ижтимоий нафақалар, шунингдек, ёшга 
доир пенсия тайинлаш каби хизматлар фуқа-
ро мурожаатисиз автоматик тарзда амалга 
оширилмоқда. Бу давлатнинг фуқарога қўл 
узатишини кутишга зарурат қолмагани, бал-
ки давлатнинг ўзи инсон ҳаётидаги муҳим 
босқичларни ҳис этиб, зарур ёрдамни ўз 
вақтида кўрсатадиган тизим шаклланаётга-
нини англатади.

Шу тариқа бюрократияни қисқартириш 
борасидаги ислоҳотлар энди фақат идоралар 
ичидаги тартибга солиш эмас, балки жамият 
онгини, давлат ва фуқаро муносабатлари-
нинг моҳиятини тубдан ўзгартириб бораёт-
ган миллий жараёнга айланди.

Рақамлаштириш шунчаки технологик жа-
раён эмас, балки жамиятнинг ўзини англаш 
даражаси, давлат билан инсон ўртасидаги 
масофанинг қисқариши, вақт қадрининг 
қайта кашф этилишидир. Бугун 30 турдаги 
хизматнинг реал вақт режимида кўрсати-
лаётгани — илм ва тараққиёт орқали инсон 

меҳнатига ҳурматнинг амалий ифодасидир. 
Бир қарашда оддий рақамдек туюлади, аммо 
унинг замирида бир неча миллион инсон-
нинг асраб қолинган ва қутқарилган вақти, 
ортиқча ариза ва навбатлардан халос этилган 
юз минглаб тақдирлар мужассам.

Ўтган йилда 8 миллионга яқин хизмат-
нинг автоматик тарзда кўрсатилиши давлат 
ва фуқаро ўртасидаги кўринмас деворлар-
нинг парчаланиши демакдир. Илгари одам-
лар бир хонадан иккинчисига югурар, қоғоз 
кўтариб овора бўлар эди. Энди эса хизмат 
одамнинг олдига келади. Бу — давлатнинг 
халқ олдидаги янги масъулияти, инсон 
ҳуқуқи ва шаънининг ўзгача эътирофи.

Электрон ҳужжат айланмаси ҳар йили аҳо-
лининг 23 миллиард сўмини тежаб бераётир. 
Бу маблағ эмас, балки юрак безовталигидан 
асралган онлар, уйга эртароқ қайтиш имкони 

демакдир. Чунки давлатнинг ҳар бир ислоҳоти 
охир-оқибат инсон ҳаётини енгиллатиши, кун 
тартибини қулайлаштириши керак.

Тадбиркорлик соҳасидаги ўзгаришлар 
ҳам ҳаётнинг ўзи каби теран маъно касб эт-
моқда. 160 дан зиёд лицензия ва рухсатнома-

ларнинг бекор қилиниши инсоннинг кучи ва 
ақлини қоғозлар билан эмас, амалиёт билан 
баҳолашга ўтишдир. Бизнес учун электрон 
рухсатномалар, 140 ҳужжат талабининг бе-
кор қилиниши — тадбиркорга ишонч билди-
ришнинг, ташаббусига қанот бағишлашнинг 
амалий кўриниши. Чунки тадбиркор қанотли 
бўлса, иқтисодиёт ҳам, жамият ҳам юксалади.

Экстерриториал хизматлар эса мамлакат-
нинг ҳар бир бурчагида бир хил имконият 
яратишда айни ҳақиқатга айланди. Бу ҳам 
давлатнинг ҳар бир хонадон эшигига қадар 
бориш ниятининг ифодаси. Фуқаро қаерда 

Янги Ўзбекистонда “Қоғозсиз ҳукумат” 
тизимига ўтиш — давлатнинг янги юзи, 
янги маданияти, янги масъулияти. Мавжуд 
40 миллион ҳужжатнинг 25 миллионтасини 
рақамлаштириш, жорий йил 5 миллион ҳуж-
жатни электрон шаклга ўтказиш — ўзгариш
лар қандай кўламда амалга оширилаётгани-
ни ўзига хос тарзда акс эттиради. Проактив 
ва композит хизматларнинг 400 тага еткази-
лиши эса бошқарувдаги энг муҳим тамойил-
ни жорий этади: фуқаро мурожаат қилмай-
ди, хизматнинг ўзи унинг олдига келади. Бу 
бюрократияни енгишнинг энг олий босқи-
чи, давлатнинг инсон олдидаги ҳақиқий 
масъулиятидир.

Шу билан бирга, барча давлат хизматла-
ри тўлиқ хатловдан ўтказилади, бир-бирини 
такрорловчи, фуқарога юк бўладиган талаб
лар бекор қилинади. Коммунал тармоқларга 
уланиш, қурилиш рухсатномалари, лицензия 
ва рухсат бериш жараёнларида 300 дан ор-
тиқ хизмат соддалаштирилади. Фуқаронинг 
тўрт хил тармоққа битта ариза билан улани-
ши — вақт қадрини ҳис этаётган давлатнинг 
амалий қиёфаси.

Хизмат кўрсатиш муддати ярмигача 
қисқариши, 110 дан ортиқ ҳужжат ва маъ-
лумот талабининг бекор қилиниши нафақат 
бюрократияни йўқотиш, балки фуқарога 
ишонч билдириш маданияти шаклланаёт-
ганини кўрсатади. Давлат хизматлари пор-
тали, “Лицензия” тизими, “Ягона дарча” 
ва колл-марказларнинг сунъий интеллект 
асосида ишлаши эса давлат бошқарувининг 
янги даврига қадам қўйиш демакдир. Энг 
муҳими, дастур самарадорлигини доимий 
мониторинг қилиб борадиган махсус офис 
ташкил этилади. Бу ислоҳотларни қоғозда 
эмас, ҳаётда амалга оширишга қаратилган 
мустаҳкам механизм вазифасини бажаради.

Энди аҳоли ва тадбиркорлар тўғридан 
тўғри янги ташаббусларни киритиш, вазир-
лик ва идораларнинг фаолиятини баҳолаш 
имкониятига эга бўлади. Бу механизм давлат 
билан халқ ўртасидаги алоқани мустаҳкам-
лаб, ҳамма учун очиқ, шаффоф ва адолатли 
тизим яратишга хизмат қилади. Шу мақсадда 
3 миллион долларлик мукофот жамғармаси 
ташкил этилди. Бюрократияни камайтириш 
бўйича янги ташаббус билан чиққан ҳар бир 
фуқаро, тадбиркор ёки давлат хизмати хо-
дими алоҳида рағбатлантирилади; қўшимча 
номинациялар орқали эса барча ташаббус
лар эътироф этилган ҳолда қўллаб-қувват-
ланади.

Юртимизда бюрократияни бартараф 
этиш ташаббуслари давлат хизматларини 
соддалаштириш билан бирга халқ ҳаёти-
ни енгиллаштириш ва инсон қадрини мар-
казга қўйишга қаратилган. Бюрократияни 
қисқартириш орқали яратилган янги давлат 
хизматлари экотизими тезкор ва қулай бў-
лиши баробарида халқнинг ҳаёти сифати ва 
тадбиркорлик муҳитини ҳам яхшилайди. Бу 
жараённинг асосий ғояси ҳар бир қарор ва 
ҳар бир хизматнинг фақат инсон манфаатига 
хизмат қилиши, давлатнинг аҳоли олдидаги 
масъулиятини чуқур ҳис қилишидир. 

Сардор ТОЛЛИБОЕВ,
“Янги Ўзбекистон” мухбири

ТАШАББУСЛИ БЮДЖЕТ
Жорий йилнинг биринчи мавсуми бошланди

Юртимиз бўйлаб аҳоли ва 
қишлоқ хўжалигини рўйхатга 

олиш жараёнлари фаол 
давом этаётган шу кунларда 

яна бир йирик лойиҳа — 
“Ташаббусли бюджет”нинг 

2026 йилги 1-мавсумига старт 
берилди. Йилда икки маротаба 

ўтказилиши анъанага айланган 
мазкур лойиҳанинг бу йилги 
илк мавсуми 1 февраль куни 

“Ташаббускор халқ учун — янги 
имкониятлар мавсуми” шиори 

остида бошланди. Ушбу мавсум 
лойиҳа жорий этилганидан буён 
ўтказилаётган ўнинчи — юбилей 

мавсум экани билан ҳам алоҳида 
аҳамиятга эга.

УшбУ маҚолани
ҚораҚалпоҚ тилида 

Ҳам ўҚиш УчУн
QR-кодни сканер

Қилинг!

2026 йил 3 февраль, 22-сон

Мулоҳаза

  ЖАМИЯТ ИЖОДКОРЛИК БИЛАН ЯШАЙДИ,
И¯ТИСОДИЁТ ФАОЛЛИК БИЛАН РИВОЖЛАНАДИ

яшашидан қатъи назар, ҳуқуқи, қадри бир 
хил бўлиши керак.

Ана шундай улкан ўзгаришлар орасида 
“Бизнесни 15 дақиқада бошлаш” тамойили 
юртдаги муҳим ғоялардан бири сифатида 
ҳаётга татбиқ этилди. Бир умр орзу қилган 
ишини бошлаш учун одамга бир йил эмас, 
бир ой эмас, 15 дақиқа етгани жамият та-
раққиётга қандай интилаётганининг энг 
ёрқин рамзидир. Чунки вақт қадрини билган 
миллатгина келажакни қўлга кирита олади.

Давлатимиз раҳбари ўтган йили пой-
тахтимиздаги Халқаро конгресс марказида 
бюрократияни бартараф этиш масалаларига 
бағишланган халқаро форумда бюрократия-
ни камайтириш бўйича алоҳида дастур тас-
диқланганини таъкидлаган эди. Бу ҳужжат 
— қоғоз ва штамплар юки остида ортга тор-
тилган жамиятни эркин нафас олдирадиган, 
давлат билан инсон ўртасидаги масофани 
яна ҳам қисқартирувчи улкан қадамдир.

Шунингдек, Президентимиз томонидан 
белгилаб берилган мақсад ҳам олижаноб: 2030 
йилга қадар Ўзбекистонни ортиқча бюрокра-
тиядан холи ҳудудга айлантириш. Бу давлат 
хизматининг моҳиятини тубдан ўзгартириш, 
фуқаро учун қулай экотизим барпо этиш, бош
қарув фалсафасини “инсонга хизмат” тамо
йили асосида қайта қуриш демакдир.

Дастурда белгиланган вазифалар эса 
юқори суръатда амалга оширилади. Давлат 
хизматлари сонининг 1500 тага етказилиши, 
электрон хизматлар улушининг 95 фоизга 
чиқарилиши мамлакатда қоғозбозликдан 
эмас, рақамли ишончдан иборат бошқарув 
тизимини шакллантиришга қаратилган 
ишлар кўламидан далолат беради. Бу йил 
250 та хизмат электрон шаклга ўтказили-
ши, автотранспорт рўйхатидан тортиб, ҚҚС 
қайтаришгача бўлган жараёнларнинг рақам-
лаштирилиши инсон ҳаётини енгиллашти-
ришга қаратилган амалий қадамлардир.

Шерзод НЕЪМАТОВ,
Қарши давлат техника 
университети ректори

Илк бор давлат тиббиёт муассасала-
рига робот технологиялари кириб келди. 
Сунъий интеллект асосида бажарилаёт-
ган текширув ва муолажа турлари 50 га 
яқинлашди. Тез тиббий ёрдам хизматида 
чақирувларни электрон бошқариш тизими 
ишга туширилиши натижасида мурожаат-
чиларнинг манзилига етиб бориш вақти 
сезиларли даражада қисқарди.

Бугун юртимизда босқичма-босқич жо-
рий этилаётган давлат тиббий суғуртаси 
тизими минглаб инсонларга умид, ишонч 
ва хотиржамлик бағишламоқда. Жорий 
йил охиригача мамлакатимизнинг барча 
ҳудудида бу тизим йўлга қўйилади. Нати-
жада аҳолининг ҳамма қатлами кафолат-
ланган тиббий ёрдам билан тўлиқ қамраб 
олинади.

Оналар ва болалар ўлими кескин ка-
майгани ҳам тиббиётдаги трансформация 
жараёни самарасидир. Оналик ва болалик-
ка кўрсатилаётган хизмат сифатини оши-
риш, халқаро стандартларга жавоб бера-
диган тизим яратилиши бунда бош омил.

Шунингдек, DMED ягона электрон 
ахборот тизими йўлга қўйилиб, бу плат-
формага 36 миллиондан зиёд фуқаронинг 
тиббий маълумотлари киритилди. Соғлиқ-
ни сақлаш вазирлигида Рақамли соғлиқни 
сақлаш маркази ташкил этилди.

Бирламчи тиббий-санитария ёрдами-
нинг халқаро тажрибага асосланган янги 

моделини жорий этишга киришилди. Ҳозир  
15 ҳудудда бошланган тажриба-синов 
лойиҳаси асосида бажарилаётган ишлар 
айни шу мақсадлар рўёбига хизмат 
қилмоқда. Келгуси йилдан бу тажриба 
Самарқанд вилоятининг барча тумани ва 
шаҳарларида амалиётга татбиқ этилади.

“Ўзбекистон — 2030” стратегиясида 
бу эзгу ишлар янгича мазмун ва кўламда 
давом эттирилиши кўзда тутилган. Марра-
лар юқори олинди. Йиллар кесимида сама-
радорлик кўрсаткичлари белгиланди. 

Хусусан, 2024 йил сентябрда Остонада 
бўлиб ўтган “Марказий Осиё — Германия” 
саммитида Президентимиз узоқ муддатли 
ҳамкорликни ривожлантириш концепцияси-
ни қабул қилиш, Германиянинг етакчи ком-
паниялари билан инвестициявий ва техно-
логик шериклик, “яшил” энергетика, иқлим 
ўзгаришларига биргаликда жавоб қайтариш 
ҳамда транспорт йўлакларини ривожланти-
риш бўйича муҳим ташаббусларни илгари 
сурди.

Германия билан ҳамкорлик кўлами тобора 
кенгаймоқда. Ўзбекистон билан терроризм 
ва экстремизм, кибержиноятчиликка қарши 
кураш, ёшларнинг радикаллашувининг ол-
дини олиш бўйича биргаликдаги ишлар да-
вом эттирилмоқда. Юртимизда дуал таълим-
ни жорий этишда Германия тажрибасидан 
кенг фойдаланилмоқда.

Бугун мамлакатимизда, жумладан, 
Қашқадарё вилоятида немис ўқитиш стан-
дартларига асосланган мактабгача таълим 
муассасалари ва техникумлар фаолияти кен-
гаймоқда. Айниқса, Германияда талаб юқо-
ри бўлган соҳалар бўйича мутахассислар 
тайёрлашга алоҳида эътибор қаратилмоқда.

Мақсадлар муштарак
Яқинда Қашқадарё вилояти ҳокими бош-

чилигида бир гуруҳ мутахассис Германияда 
хизмат сафарида бўлдик. Учрашувларда бир 
неча лойиҳаларни ҳамкорликда амалга оши-
риш, ёшларга касб-ҳунар ўргатиш, иш ўрин-
лари очиш ва тартибли миграцияни йўлга 
қўйишга доир кўплаб масалалар муҳокама 
қилинди. Жумладан, Ҳайдельберг шаҳри 
мэри Эккарт Вюрцнер билан учрашувда олий 
ва касбий таълим, соғлиқни сақлаш, инвес
тицияларни жалб этиш ҳамда тартибли миг
рация йўналишларида узоқ муддатли ҳамда 
барқарор ҳамкорликни йўлга қўйиш масала-
лари юзасидан музокаралар олиб борилди.

Учрашувлар самимий ва дўстона руҳда 
ўтди. Жаноб Эккарт Вюрцнер ва Маннҳайм 
шаҳри мэри Кристиан Шпехт Президенти-
миз бошчилигида мамлакатимизда таълим, 
соғлиқни сақлаш, ёшларни қўллаб-қувват-
лаш, камбағалликни қисқартириш бўйича 
ўтказилаётган ислоҳотларни юксак баҳола-
ди. Ўзбекистон ва Германия ҳамкорлигининг 
истиқболлари ҳақида илиқ фикрлар билди-
рилди.

Ташриф доирасида Ҳайдельберг шаҳрида 
Германиянинг етакчи ишбилармон доира-
лари, савдо-саноат ҳамда ҳунармандчилик 
палаталари вакиллари иштирокида Қашқа-
дарё — Ҳайдельберг иқтисодий форуми ўт-
казилди. Мазкур форум икки ҳудуд ўртаси-
даги иқтисодий алоқаларни мустаҳкамлаш, 
янги инвестиция лойиҳаларини ҳаётга 

татбиқ этиш ва амалий ҳамкорлик меха-
низмларини йўлга қўйишга қаратилган.

Қашқадарё — Дюссельдорф иқтисодиёт 
ва ҳамкорлик форумида ҳам муҳим маса-
лалар кун тартибидан ўрин олди. Тадбирда 
Дюссельдорф шаҳрида фаолият юритаётган 
50 дан ортиқ ўрта ва йирик ишлаб чиқариш 
корхонаси иштирок этди. Томонлар таълим, 
соғлиқни сақлаш, тартибли миграция ва ин-
вестиция йўналишларида ҳамкорликни йўл-
га қўйиш бўйича келишувларга эришди.

Маннҳайм шаҳри мэри Кристиан Шпехт 
ва немис таълим муассасалари, ташкилотлар 
ва тадбиркорлар билан учрашувда Германия 
олий ва касбий таълим муассасалари билан 
тўғридан тўғри алоқаларни йўлга қўйиш, 
дуал таълим дастурларини жорий этиш, 
муҳандислик ва техника йўналишларида 
мутахассислар тайёрлаш бўйича ҳамкорлик 
масалаларига алоҳида эътибор қаратилди. 
Маннҳайм шаҳридаги университетлар ва 
амалий фанларга ихтисослашган ОТМлар 
тажрибаси Қашқадарё вилоятида замонавий 
кадрлар тайёрлаш тизимини такомиллашти-
ришда муҳим аҳамият касб этиши таъкид-
ланди.

Мулоқотларда қўшма корхоналар таш-
кил этиш, саноат парклари ва инновацион 
кластерлар фаолиятини йўлга қўйиш, ишлаб 
чиқаришда рақамлаштириш ва автомат-
лаштириш тажрибасини жорий қилиш маса-
лалари кўриб чиқилди.

Масъулият юки
Сафардан бир олам таассурот, истиқ-

болли режа ва катта масъулият билан қайт-
дик. Одамларнинг самимийлиги, тоза-озода 
шаҳарлар, темир интизом бизда ўзгача таас-
сурот қолдирди. Режаларга келсак, ҳамкор-
лик йўлида ўз ўрнимиз борлиги, айниқса, 
кадрлар тайёрлаш масаласига янгича ёнда-
шув асосида меҳнат қилишимиз лозимлиги-
ни англадик. Бу, ўз навбатида, зиммамизга 
катта масъулият юклайди.

Германия саноати ва иқтисодиёти ривож
ланган давлатлардан. Ушбу давлат ялпи ички 
маҳсулоти бўйича етакчи ўринларда туради. 
Асосан, машинасозлик ва саноат ускуна-
лари, кимё ва фармацевтика, муҳандислик 
ва технология, қайта тикланувчи энергия 
соҳалари ривожланган. Ишсизлик даража-
си нисбатан паст. Муҳандислар, ахборот 

технологиялари мутахассислари ва тиббиёт 
ходимларига талаб юқори.

Мамлакат олий таълим сифати ва қулай 
шартлари билан машҳур. Олий таълим муас-
сасалари асосан уч турга бўлинади: универ-
ситет (илмий тадқиқотга йўналтирилган), 
амалий университет (саноат билан яқин ҳам-
корликдаги амалиётга йўналтирилган таъ-
лим) ва дуал таълим (ўқиш фаолият билан 
бирга олиб борилади).

Бугун мамлакатимиз, хусусан, вилояти-
миз Германия билан таълим ва соғлиқни 
сақлаш соҳасида ҳамкорлик қилиб келмоқда. 
Вилоят ҳокими бошчилигидаги хизмат са-
фари ҳам ана шу ҳамкорликнинг мантиқий 
давомидир.

Учрашувларда Германиядаги Ҳайдель-
берг университети, Маннҳайм техника 
университети ҳамда Маннҳайм амалий 
менежмент тадқиқотлари университети 
раҳбарлари билан мулоқот ўтказилди. Тад-
бирларда Қарши давлат техника универси-
тетининг илмий ва ўқув фаолияти, илғор 
натижалар ҳамда ҳамкорлик истиқболлари 
ҳақида маълумот берилди. Тақдимотлар 
ўтказилди.

Музокараларда профессор-ўқитувчилар 
ва талабаларнинг академик алмашинуви, 
биргаликда илмий лойиҳалар грантида 
иштирок этиш, илмий анжуманлар ўтказиш, 
қўшма таълим дастурларини жорий қилиш 
каби кўплаб масалалар муҳокама қилинди. 
Келишувларга эришилди.

Германиянинг йирик транспорт-логис
тика компанияларидан бири — “Pfenning 
Logistics GmbH” билан ҳамкорлик ўрна-
тилди. Мазкур компания 110 филиал, 7000 
дан ортиқ ходимга эга. Компания тасарру-
фида 1000 та юк автомобили мавжуд бў-
либ, у вропа бўйлаб замонавий ва ишончли 
логистика хизматларини кўрсатиб кел-
моқда.

Имзоланган битимга кўра, йилига 300 
нафар юк машина ҳайдовчиси ва 300 нафар 
автотранспорт воситаларига техник хизмат 
кўрсатиш бўйича малакали мутахассис Гер-
манияга юборилади. Бу ҳамкорлик универ-
ситетимизнинг логистика соҳасида мута-
хассислар тайёрлаш борасидаги фаолиятида 
янги саҳифа очади.

Германия Сунъий интеллект тадқиқот 
маркази илмий маслаҳатчиси, профессор 
Вольфганг Вальстер билан учрашув ҳам биз 
учун манфаатли бўлди. Сабаби, вилоят олий 
таълим муассасаларида таҳсил олаётган  
50 талаба ушбу марказда малака ошириши 
учун 2 миллион евро миқдорида грант ажра-
тиладиган бўлди.

Тил билганга минг танга
Бугун юртимизда олий таълим муасса-

салари фаолиятига 4 мезон асосида, яъни 
битирувчилар бандлиги, илмий тадқиқотлар 
учун тармоқ буюртмаси ва маҳсулотини со-
тиш, илмий салоҳияти ва тан олинган хал
қаро журналлардаги мақолалари ҳамда жалб 
қилинган маҳаллий ва хорижий грантларга 
қараб баҳо берилади. Шу нуқтаи назардан, 
талабалар бандлигини таъминлашда герма-
ниялик иш берувчилар биз учун яхши имко-
ният.

2025 йил ноябрда Берлинда ўтказилган 
Ўзбекистон — Германия олий таълим муас
сасалари ректорлари форумида универси-
тетимиз ва Германиядаги “Avestos GmbH” 

халқаро компанияси ҳамда Дрезден техника 
университети ўртасида ҳамкорлик меморан-
думлари имзоланган эди. 

Мазкур битимларга кўра, Дрезден тех-
ника университети билан ҳамкорликда про-
фессор-ўқитувчилар учун малака ошириш, 
стажировка ва тажриба алмашинувини таш-
кил этиш, германиялик мутахассисларни 
университетимиз таълим ва илмий тадқиқот 
жараёнларига жалб этиш, биргаликда 
ERASMUS+ CBHE дастури доирасида қўш-
ма лойиҳалар тайёрлаш белгиланди.

“Avestos GmbH” халқаро компанияси би-
лан эса университетимизда немис тилини 
ўқитишни йўлга қўйиш ва талабаларимизни 
Германияда ҳақ тўланадиган амалиёт дасту-
рига тайёрлаш бўйича ҳамкорлик қилин-
моқда.

Университетимиз халқаро ҳамкорлик 
ва академик мобиллик йўналишида сўнгги 
йилларда салмоқли натижаларга эришиб 
келмоқда. Хусусан, Erasmus+ ICM KA171 
дастури доирасида 2025 йилда 8 талабамиз 
халқаро грантни қўлга киритди. Шунингдек, 
Словакия миллий стипендия дастури дои-
расида ўтган йили 4, 2026 йил учун эса яна  
4 нафар талаба грант ютиб, хорижда таълим 
олиш имкониятига эга бўлди. 2026 йилда 
Erasmus+ ICM KA171 лойиҳаси доирасида 
қўшимча 10 талабамиз нуфузли хорижий 
олий таълим муассасаларида ўқишга юбори-
лиши режалаштирилган.

Бундан ташқари, Erasmus+ CBHE йўна-
лишидаги HEMUA лойиҳаси доирасида 
ҳам университетимиз фаол иштирок этиб 
келмоқда. Ушбу лойиҳа доирасида бизга 
ажратилган умумий маблағ қарийб 40 минг 
еврони ташкил этади. Мазкур грант асоси-
да 2 профессор-ўқитувчимиз Италиянинг 
нуфузли Болонья университетида илмий ва 
педагогик тажриба алмашиб қайтди.

Талабалар учун амалий ва мавсумий 
бандлик имкониятларини кенгайтириш мақ-
садида “Work and Travel” дастури доирасида 
ҳам тизимли ишлар бажарилмоқда. Жумла-
дан, Болгарияга 100 нафар талабамиз ҳуж-
жат топшириб, ҳозир виза олиш арафасида. 
Шунингдек, Германия йўналиши бўйича  
50 нафар талабамиз учун ҳужжатлар расмий-
лаштирилган.

Кадрлар тайёрлаш сифатини ошириш ва 
хорижий меҳнат бозорига мослашувни ку-
чайтириш мақсадида университетимизда не-
мис тилини ўқитиш бўйича махсус курслар 
ташкил этилди. Бугун ушбу курсларда 250 
талаба немис тилини ўрганиб, халқаро таъ-
лим ва меҳнат дастурларида иштирок этиш 
учун зарур билим ва кўникмаларга эга бўл-
моқда.

Ҳамкорлик 
бизга нима беради?

Германия дуал таълим бўйича катта таж
рибага эга. Бугун юртимизда муҳандислик 
соҳасида ушбу таълим тизимини кенг жорий 
этишга алоҳида эътибор қаратилмоқда. Йи-
рик корхоналар ва олий таълим муассасала-
ри ўртасида илғор муҳандислик мактаблари 
ташкил этилмоқда. Бу малакали мутахассис-
лар тайёрлаш имкониятини янада кенгайти-
ради.

Бундан ташқари, Европадаги нуфузли 
университетлар билан ҳамкорлик халқаро 
грантлар дастурларида иштирок этишимизга 
имкон беради. Ёш олимларимизнинг билими 
ва тажрибаси ошади, янги авлод дарсликла-
ри яратилади. Таълим сифати ортади.

Хорижда осон иш топиши учун, аввало, 
муҳандис талабаларимизга замонга мос таъ-
лим беришимиз, шунингдек, асосий таълим 
йўналишларини халқаро аккредитациядан 
ўтказишимиз лозим. Университетимизнинг 
3 та магистратура мутахассислиги ва 2 та ба-
калавриат таълим йўналиши Германиянинг 
ASIIN компаниясида халқаро аккредитация-
дан ўтказилди. Бу нима беради? Эртага тала-
бада университет дипломи, муҳандисликка 
оид халқаро сертификат, тил билиш бўйича 
яна бир сертификат бўлса, ишсиз қолмайди. 
Нафақат Ўзбекистонда, балки чет элда ҳам 
ўзига муносиб, сердаромад ишни осон топа 
олади.

— Анчадан бери ёшларни Германияда 
профессионал фаолият юритишга эрта ва 
реал тарзда қандай тайёрлаш мумкинлиги 
масаласи мени қизиқтириб келмоқда, — 
деди германиялик мутахассис Франк Бирке-
меер. — Амалий тажрибамдан келиб чиқиб 
айта оламанки, касбий малакадан ташқари, 
шахсий муносабат, меҳнат маданияти, мада-
ний мослашув ҳамда германиялик иш берув-
чиларнинг имконияти ҳал қилувчи аҳамият-
га эга. Шу нуқтаи назардан, Қарши давлат 
техника университети талабалари учун ту-
зилмавий ахборот ва йўналтирувчи дастур 
таклиф этиш ғояси пайдо бўлди. Бу Герма-
нияда ишлашни истаган талабалар учун их-
тиёрий қўшимча ўқув дастури бўлади.

Ҳамкорлик ўзаро ҳамфикрлик пойдево-
рига қурилган бўлса, эзгуликка хизмат қи-
лади. Миллатларни ўзаро яқинлаштиради, 
муаммоларга ечим топишга ёрдам беради. 
Ўзбекистоннинг дунё ҳамжамиятидаги сўзи, 
якдил фикри ана шу тамойилга асосланган.

ªзбекистон

2030
ЭЛ РОЗИЛИГИ 

ЙЎЛИДАГИ ОДИМЛАР
Тиббиётни трансформация қилиш ва жаҳон стандартлари 
даражасига олиб чиқиш давлат сиёсатининг устувор 
йўналишларидан. Кейинги йилларда давлат бюджетидан тиббиёт 
соҳаси учун йўналтирилаётган маблағ ҳажми 6 баробар оширилиб, 
соғлиқни сақлаш муассасаларининг моддий-техник базаси 
мустаҳкамланаётгани ва кадрлар салоҳияти оширилаётгани шундан 
далолат беради. Энг муҳими, бундай ўзгаришлар натижасини ҳар 
бир юртдошимиз ўз ҳаётида ҳис этмоқда. Масалан, илгари фақат 
пойтахтда кўрсатилган 400 дан зиёд юқори технологик тиббий 
хизмат ҳозир вилоят ва туманларнинг ўзида ҳам мавжуд.

Ўртача умр кўриш давомийлигини  
78 ёшга етказиш, юрак-қон томир 
касалликларидан эрта ўлимни 27 фоизга-
ча, саратон касаллигидан эрта ўлимни 5,2 
фоизгача камайтириш вазифалари шулар 
жумласидан. Қандли диабетга чалинган-
ларнинг даволанишга қамровини тўлиқ 
таъминлаш, нафас йўллари касаллигидан 
эрта ўлимни 1,5 фоиздан оширмаслик, сил 
касаллиги билан касалланиш даражаси-
нинг 33 фоиздан юқори бўлмаслигига эри-
шиш вазифалари кўзда тутилди.

Ушбу йўналишдаги ишларнинг давоми 
сифатида энди оилавий шифокорлар ва 
аҳоли орасида тузилган битим қамрови 90 
фоизга етказилади. Халқаро ҳамжамиятда 
қабул қилинган бу масала “Ўзбекистон — 
2030” стратегиясига янги йўналиш бўлиб 

кирди. Битимга кўра, аҳолига соғлом тур-
муш тарзига риоя этиш, тиббий саводхон-
лигини ошириш, шифокор кўрсатмалари-
га амал қилиш, профилактик ва скрининг 
кўрикларидан белгиланган муддатларда 
ўтиш талаблари қўйилади.

Оилавий шифокорга эса аҳолини 
белгиланган тартибда қабул қилиш ва 
маслаҳат (ёки йўлланма) бериш, тиббий 
хизматларни ўз вақтида, сифатли ҳамда 
тўлиқ ҳажмда кўрсатиш, дори воситала-
рини тўғри тайинлаш, касалликларни эрта 
аниқлаш, соғломлаштириш тадбирларини 
амалга ошириш каби мажбуриятлар юкла-
тилади. Бу, албатта, аҳолининг тиббий 
хизматга муносабатини ижобий томонга 
ўзгартиради. Тиббиёт ходимлари маоши-
нинг оширилиши эса аҳоли саломатлиги 
ва профилактикаси масаласида шифокор 
масъулиятини оширади.

Умуман, стратегияда белгиланаётган 
ҳар бир йўналиш, хусусан, даун синдро-
ми билан туғилишни кескин камайтириш, 
хавфли ўсма аниқланган беморларнинг 
даволанишга 100 фоиз қамраб олинишини 
таъминлаш, 55 ёш ва ундан катта бўлган 
аҳолининг 90 фоизини ҳар йили профи-
лактик тиббий кўрикдан ўтказиш, соғлом-
лаштириш ва бошқа масалалар замирида 
“инсон қадри учун” бош тамойили мужас-
сам. 

Рисолат МАДИЕВА,
“Янги Ўзбекистон” мухбири

ТАРАҚҚИЁТ ВА КЕЛАЖАК САРИ ҚАДАМ
Германия билан ало¿алар ана шу 

ма¿садга ¿аратилган
Сўнгги йилларда таълим, “яшил” энергетика ва 
иқтисодиётнинг кўплаб соҳаларида хорижий давлатлар 
билан ҳамкорлик кўлами кенгаймоқда. Хусусан, бу борада 
Германия билан манфаатли шериклик тамойиллари йўлга 
қўйилди. Берлин ва Остонада Марказий Осиё ҳамда Германия 
етакчилари иштирокида ўтказилган халқаро саммитларда 
ҳамкорликнинг истиқболдаги режалари тузиб олинди, 
мақсадлар белгиланди.

“Avestos GmbH” халқаро компанияси билан эса 
университетимизда немис тилини ўқитишни йўлга қўйиш ва 

талабаларимизни Германияда ҳақ тўланадиган амалиёт 
дастурига тайёрлаш бўйича ҳамкорлик 

қилинмоқда.

УшбУ маҚолани
ҚораҚалпоҚ тилида 

Ҳам ўҚиш УчУн
QR-кодни сканер

Қилинг!



“ШАРҚ” нашриёт-матбаа акциядорлик компанияси 

6 Тарбияда меҳр-муҳаббатнинг ўрни беқиёс эканини Навоий бот-
бот уқтиради. Инсон қалбини жазо ёки зўравонлик билан эмас, фақат 

самимий муҳаббат билан забт этиш ва тарбиялаш мумкин.Маърифат

Шоир инсон 
хулқини 
тарбиянинг ўзаги 

ва пойдевори деб билади. 
Унинг наздида гўзал хулқ 
— инсоннинг энг олий 
зийнати. “Маҳбуб ул-
қулуб” асарида бу ҳақда: 
“Яхши хулқ — инсон 
зийнати, ёмон хулқ — 
бало”, дея таъкидланади. 
Навоий кибр, манманлик 
ва нодонликни жамиятни 
ичидан емирувчи 
иллат сифатида қаттиқ 
қоралайди. 

Газетадаги 
материалларни 
лотин ёзувига 

асосланган 
ўзбек алифбосида 

ўқиш учун мазкур 
QR-kodни 

сканер қилинг.

Аввало, ғазалнинг юксак маънавий 
мақсадга қаратилганини таъкидлаш ло-
зим. Бу ерда лирик қаҳрамон мукаммал 
ҳаётни излаш, олий илоҳий манба билан 
бирлашиш, руҳий уйғунликни топишга 
интилади. Ғазалда тинимсиз тилга олина-
диган муҳаббат ҳаётнинг ўзини, оламни, 
Аллоҳни, одамларни, барча тирик мавжу-
дотни қабул қилишни англатадиган ниҳо-
ятда чуқур ва кенг туйғудир.

Пил ўлса сенинг хасминг, 
десангки зарар топмай,

Бир пашшаға оламда еткурма 
зарар ҳаргиз.

Руҳий камолот йўли ниҳоятда ма-
шаққатлидир. У муҳаббат ва гўзаллик иде-
алларига юксак даражада хизмат қилиш, 
чин ҳаётий донишмандлик, чексиз сабр-
тоқат ва камтарликни талаб этади. Шу 
боис, қаҳрамонни кўпинча ғамгин ва қай-
ғу ҳолатида кўрамиз — кундалик ҳаётда 
юксак илоҳий амрлар ва маънавий идеал
ларга эргашиш инсонга осон кечмайди. 
Қаҳрамон ўзининг мукаммал эмаслигини, 
кучи чекланганини оғриқ билан англайди, 

аммо муваффақиятсизликлар, бахтсиз-
ликлар ва ожизликларга қарамай, доимо 
ҳақиқат сари йўл излайди.

Эй Навоий, сарву гулдин кечки, 
қадду юзидин

Бор эмиш юз йилчилиғ 
йўл сарв ила гул ораси.

Ҳақиқат сари элтадиган йўлда лирик 
қаҳрамонга икки муҳим тимсол ҳамроҳ-
лик қилади. Булар илоҳий гўзал пари ва 
дайрда яшовчи бир қария (у — соқий, май 
қуювчи ҳамдир).

Ғазалларни оддий ишқий шеърлар, 
пари образини эса бош қаҳрамон ошиқ 
бўлган гўзал қиз ёки аёлнинг шартли 
ифодаси сифатида қабул қилиш соддалик 
бўлар эди.

Эй висол аҳли, сизу иззат 
саририким, менга —

Ҳажр кўйи итлари оллида 
бўлмоқ хор бас.

Ғазалда пари гўзаллик, жозиба ва 
мукаммалликнинг ҳиссий идрокдаги 
шартли-рамзий ифодасидир. Унинг аёл 
қиёфасида гавдаланиши инсон учун ҳад-
дан ташқари буюк ва идрок этиб бўлмас 
илоҳий моҳиятнинг ўзига хос тимсоли. 
Шу сабабли бу образ ниҳоятда юксак: 
пари қаҳрамонни ўзига тортади, мафтун 
этади, бироқ эришиб бўлмас ҳолда қола-
ди, фақат баъзан унга марҳамат кўрсатади.

Кўнгул сенсиз топар ғам шодлиғдин,
Ғаминг етгач, вале айлар ани шод.

Алишер Навоий назарида тарбия — ин-
сон ҳаётидаги энг муҳим жараён. Шоир 
болаликда берилган тарбия инсоннинг 
феъл-атвори, дунёқараши ва жамиятдаги 
ўрнини бутун умр давомида белгилаб бери-
шини чуқур англаган. Шу сабабли тарбия-
ни кечиктириб бўлмайдиган ва бепарволик-
ка йўл қўйилмайдиган масъулиятли вазифа 
деб билади. Алломанинг фикрича, инсон 
туғилибоқ яхши ёки ёмон бўлиб қолмайди, 
балки уни шакллантирадиган асосий омил 
муҳит ва тарбиядир. Агар бола меҳр, одоб 
ва ҳалоллик муҳитида улғайса, келажакда 
жамиятга фойдали инсон бўлиб етишади. 
Аксинча, бефарқлик ва қўпол муносабат 
ҳукмрон бўлган муҳит фарзанднинг дунё
қарашини издан чиқаради.

Шунингдек, ҳазрат тарбияни ин-
сон тақдирини белгиловчи асосий ме-
зон сифатида талқин қилади. Унинг 
қарашларида тарбия шунчаки шахсий 
масала доирасидан чиқиб, ижтимоий 
масъулият даражасига кўтарилади. На-
воий “Маҳбуб ул-қулуб” асарида бундай 
ёзади: “Агар тарбия бўлмаса, табиат-
даги яхши хислат ҳам сўнади”. Бу фикр 
инсондаги ижобий имкониятлар фақат 
тўғри тарбия орқалигина юзага чиқиши-
ни англатади. Навоий фикрича, агар тар-
бия кечиктирилса ёки эътиборсиз қолди-
рилса, жамиятда ахлоқий инқироз юзага 
келиши муқаррар.

Буюк адиб ота-онани фарзанднинг на-
фақат моддий таъминотчиси, балки унинг 
ахлоқий қиёфасини шакллантирувчи шахс 
сифатида кўради. Шоирнинг машҳур ҳик-
матларидан бирида “Фарзанд кўрганини 
қилур, эшитганини эмас” деган фикр ил-
гари сурилади. Мазкур қараш бугунги пе-
дагогик психологияда илгари сурилаётган 
“ибрат орқали тарбиялаш” моделига тўлиқ 
мос келади. Зотан, Навоий ота-онанинг 
шахсий хулқи фарзанд тарбиясида ҳал қи-
лувчи аҳамиятга эга эканини салкам олти 
аср олдин таъкидлаган эди.

Улуғ мутафаккир ота-онани ўз хулқи, 
сўзи ва муомаласига масъул бўлишга чақи-
ради ҳамда болага панд-насиҳат қилишдан 
аввал ўзимиз тарбияли бўлишимиз лозим-
лигини эслатади. Ота-онанинг ҳалоллиги 
фарзанднинг виждони, ота-онанинг сабри 
эса фарзанднинг матонати бўлиб шаклла-
нади.

Бундай “ёмон хабардан шодлик то-
пиш”ни инсоннинг бошига тушган си-
новлар бежиз эмаслигини англагани 
билан изоҳлаш мумкин. Бахтсизликлар 
машаққат ва ихлос эвазига юборилган 
бўлса-да, уларни бошдан кечириш зарур. 
Уларнинг оғирлиги ва гўёки ноҳақлиги-
га қарамай, бахтсизликлар ҳар бир инсон 
тақдирида олий қудратнинг қўли борлиги-
ни тасдиқлайди.

Лирик қаҳрамоннинг парини диний-
эстетик ва ҳиссий идрокда нозик тарзда 
уйғунлаштириши, баъзан унга реал аёл-
лик сифатларини бериши ғазал жанрининг 
ўзига хос ва жозибадор жиҳатларидан 
бири, унинг нафислиги, бадиий ўйини, 
жилвалари, ўзига хос “чегарада юриши”-
дир.

Мен киму нўши лабингдин 
истамак қути ҳаёт,

Айласа ғамзанг синони қатл 
бу миқдор бас.

Дайрдаги кекса (чол) образи ҳам алоҳи-
да диққатни, тушунишни талаб этади. 
Дайр — соқий, май қуювчи, яъни доно 

қария қаҳрамонга май тутадиган махсус 
маскан. Бу май сўзма-сўз маънодаги ичим-
лик эмас, балки ҳақиқат шаробидир.

Махлас тиласанг ғамдин 
даҳр ичра Навоийдек,

Қўймағасен илгингдин соғарни 
магар ҳаргиз.

Агар пари илоҳий моҳиятнинг ҳис-
сий-идрокий жиҳатини ифодаласа, бу ерда 
донишмандлик, таълимотнинг англаниши 
ҳақида сўз бормоқда.

Ғазалларни рус тилига таржима қил-
ганда “дайр” сўзининг русча аниқ муқо-
билини топиш қийин. Бу сермазмун, кўп 
қиррали тушунча: май қуйиладиган жой-
дан тортиб, узлатга чекинган қариянинг 
ҳужраси, ундан ҳам юксак — бутун бор-
лиқ ва ундаги доно Яратувчигача, бизга 
эътиқод таълимотини ҳақиқат шароби си-
фатида нозил этган Зотгача бўлган маъно-
ларни қамраб олади.

Санам оллида майдин бош кўтарман
Ки қилди дайр пири мундоқ иршод.
Ғазал жанрининг ғоявий ва бадиий 

хусусиятларини билиш асарларни яна-
да чуқур англаш ва улардан эстетик завқ 
олишга кенг имконият яратади.

Николай ИЛЬИН,
Ўзбекистон Ёзувчилар 

уюшмаси аъзоси
Рус тилидан Гулобдон ТЎРАЕВА 

таржимаси

Ҳазрат Навоий илмни инсонни юксакка 
кўтарувчи энг буюк куч деб билган бўл-
са-да, уни одоб-ахлоқдан айро ҳолда асло 
тасаввур қила олмаган. “Ҳайрат ул-аброр” 
достонидаги “Илм бирла бўлмаса адаб, 
ул илм жаҳолатдин ёмон” деган пурмаъ-
но сатрлари мутафаккирнинг бу борадаги 
қарашларини яққол ифодалайди. Навоий
нинг уқтиришича, тарбиясиз олинган би-
лим жамиятга фойда келтириш ўрнига 
хавф туғдириши мумкин. Шу боис, ёш 
авлодга нафақат зиё тарқатиш, балки маъ-
навий жиҳатдан бутун ва етук инсон этиб 
вояга етказиш ғоят муҳим.

Шоир инсон хулқини тарбиянинг ўзаги 
ва пойдевори деб билади. Унинг наздида 
гўзал хулқ — инсоннинг энг олий зийна-
ти. “Маҳбуб ул-қулуб” асарида бу ҳақда: 
“Яхши хулқ — инсон зийнати, ёмон 
хулқ — бало”, дея таъкидланади. Навоий 
кибр, манманлик ва нодонликни жамиятни 
ичидан емирувчи иллат сифатида қаттиқ 
қоралайди. Унинг эътирофича, болаликдан 
камтарлик ва гўзал одоб руҳида тарбия топ-
ган фарзанд келажакда жамият мувозанати-
ни сақловчи катта кучга айланади.

Аллома асарларида ҳалол меҳнат тар-
биянинг энг мустаҳкам устуни сифатида 
улуғланади. Меҳнат инсон қадрини оши-
ради ва жамиятда муносиб ўрин эгалла-
шига хизмат қилади. Шоирнинг “Ҳалол 
меҳнат била топилган луқма жонни пок 
этур” деган ҳикмати фикримизнинг 
ёрқин исботидир. Навоий машаққатсиз 
ва меҳнатсиз бойлик орттиришни маъна-
вий тубанлик деб баҳолайди. Шу сабабли 
фарзандни ёшлигиданоқ меҳнатсеварлик, 
масъулият ва сабр-тоқат руҳида чиниқти-
риш зарурлигини таъкидлайди.

Та р б и я д а  м е ҳ р - м у ҳ а б б ат н и н г 
ўрни беқиёс эканини Навоий бот-бот 

уқтиради. Инсон қалбини жазо ёки 
зўравонлик билан эмас, фақат самимий 
муҳаббат билан забт этиш ва тарбиялаш 
мумкин. Унинг “Кўнгулни синдурма, 
кўнгул Худо уйидур” деган сўзлари тар-
бияда инсонпарварлик ва руҳий назокат 
бирламчи бўлиши кераклигини англата-
ди. Мутафаккир қўпол муносабат бола-
нинг маънавий дунёсини жароҳатлаши-
ни чуқур ҳис этган.

Бугунги глобаллашув ва шиддатли ах-
борот асрида фарзанд тарбияси ҳар қачон-
гидан ҳам мураккаб жараёнга айланди. 
Айни шу паллада Алишер Навоий ўгитла-
ри миллий ва умуминсоний қадриятларни 
ўзида мужассам этган маёқ сифатида бизга 
йўл кўрсатади. Унинг ғоялари замонавий 
педагогика ва маънавий қарашлар билан 
ҳамоҳанг. Янги Ўзбекистон тараққиёти-
нинг марказида инсон қадри ва камолоти 
турган бир пайтда Навоийнинг тарбия ху-
сусидаги ўлмас ғоялари бугунги маънавий 
ҳаётимиз учун мустаҳкам пойдевор бўлиб 
хизмат қилади.

Нодир ҒАФФОРОВ,
филология фанлари доктори, 

профессор

ОЛАМНИ  МУКАММАЛ  
КЎРМОҚ  ИСТАГИ

Ғазал Шарқ шеъриятининг кўп қиррали жанри бўлиб, шеърият 
мулкининг султони Низомиддин Мир Алишер Навоий 
ижодида етакчи ўрин эгаллаган. Шоир дунёқараши ва шахсий 
интилишларини айнан шу жанрда ниҳоятда тўлиқ ифода этган. 
Ўрта аср шеъриятининг бир тури сифатида ғазалнинг ўзига 
хослиги шундаки, ушбу қадимий жанрнинг ғоявий моҳияти, 
бадиий хусусиятлари ва рамзийлигини англаш учун муайян 
ўқиш ва тушуниш маданияти талаб этилади.

“ИЛМ БИРЛА БЎЛМАСА АДАБ,
УЛ ИЛМ ЖАҲОЛАТДИН ЁМОН”

Буюк адиб ота-онани фарзанднинг нафақат моддий 
таъминотчиси, балки унинг ахлоқий қиёфасини 
шакллантирувчи шахс сифатида кўради. Шоирнинг 
машҳур ҳикматларидан бирида “Фарзанд кўрганини қилур, 
эшитганини эмас” деган фикр илгари сурилади. Мазкур қараш 
бугунги педагогик психологияда илгари сурилаётган “ибрат 
орқали тарбиялаш” моделига тўлиқ мос келади. 

Бошланиши 1-бетда


